
ONYANKOPƆN A ƆNAM NE

SUBAN SO REDI NE HO ADANSEƐ

 Na ɛyɛ me nwanwa sɛ mehunuu madamfo, Yosef Boze, wɔ
hɔ, na medanee me ho ɛna me faa berɛ kakra de kyeaa

ne nsam.
2 Momma yɛnnane nkɔ Onyankopɔn Asɛm no mu, nkɔ
Hebrifoɔ, ti a ɛdikan. Me pɛ sɛ me kenkan, nefa bi, nyiyimu 1, 2,
ɛne 3, na mayi adesua bi ama anadwo yi.

Onyankopɔn, a tete no ɔnam mmerɛ ahodoɔ ɛne su
ahodoɔ so kasa kyerɛɛ agyanom, adiyifoɔ no mu no,

Nna a ɛdi akyire yi mu ɔkasa kyerɛɛ yɛn nam ne Ba
so, a wayɛ no nnoɔma nyinaa ɔdedifoɔ, a ɔnam ne so nso
yɛɛ wiase;

Ɔno ara a ɔyɛ nanimuonyam no haran, ɛne ne su
nsɛsoɔ, na ɔde ne tumi asɛm so nnoɔma nyinaa mu no,
ɔde ɔno ara…ɔkɔtenaa N’animuonyam kɛseɛ no nifa so
ɔsorosoro;

3 Momma yɛnsi yɛn tiri ase seesei mmɔ mpaeɛ. Na afei wɔ
Ne Soro Animpa mu no, sɛ mo wɔ abisadeɛ biara a wo pɛ sɛ
wo ma No hunu a, momma mo nsa so, na ɛno ne wabisadeɛ, sɛ
Onyankopɔn bɛyɛ…
4 Yɛn Soro Agya, yɛreba seesei wɔ W’ahennwa no anim, wɔ
gyidie mu wɔ Yesu Kristo Din mu, Wo Ba no. Na wɔama yɛn saa
awerɛhyɛmu yi, sɛ, “Sɛ yɛbisa biribiara wɔ Ne Din mu a, ɛbɛyɛ
hɔ.” Na Wo nim yɛn apɛdeɛ ɛne yɛn ahiadeɛ, ɛna W’ahyɛ bɔ sɛ
Wobɛma yɛn deɛ yɛhia nyinaa. Enti, Agya, yɛbɛbɔ mpaeɛ sɛdeɛ
Wo kyerɛɛ yɛn no, “W’Ahennie mmra. Wopɛ nyɛ hɔ wɔ asase so,
sɛdeɛ ɛteɛ wɔ Soro.” Sɛ yɛabisadeɛ, anadwo yi, bɛyɛ sɛdeɛ Wo pɛ
sɛ wo de ma, na ma saa akwanya yi nyɛ hɔ mma yɛn. Sra Asɛm
no so ngo, Awurade, ɛne akasafoɔ no nyinaa ɛne atiefoɔ no, na
ma Honhom Kronkron no mmra mu na ɔmɛyɛ Asɛm no yɛfoɔ,
anadwo yi, wɔ yɛn ntam. Ɛfiri sɛ yɛbisa nowɔNeDinmu.Amen.

Mo ntena ase.
5 Ɔkyena anɔpa, manya no nteɛ sɛ, ɛyɛ Full Gospel Business
Men’s anɔpadidie. Sɛdeɛ wɔtaa yɛ no, baabi a wɔwɔ kuo no bi
no, me wɔ akwanya sɛ mɛkasa wɔ wɔn anɔpadidie ase. Ɛbɛduru
saa berɛ yi, ɛno nko ara ne ekuo a, ɛnyɛ ekuo, nanso, nipakuo a
me—me ka wɔn ho, ɛne Christian Business Men. Na afei me kasa
ma wɔn, aman hodoɔ so.

6 Afei, anadwo yi, yɛwɔ awerɛhyɛmu sɛ saa nhyiamu yi renyɛ
kwa. Maba mo nkyɛn, a mabrɛ, me mene-ahodwo, na manya ɛwa
kakra, ɛfiri…
7 Me firi Tucson baabi a ɛhɔ yɛ na ɛhɔ yɛ wesee, na maba ha
na ɛyɛ paa ɛna ɛyɛ wesee, enti nsonsoneɛ kakra wɔ mu. Sɛ mo
nyinaa nya nsuo wɔ ha, sɛ mo soma no ba yɛn akwan mu a, ɛbɛyɛ
yɛn anisɔ. Nansomorentumi nyɛ saa, ɛyɛ nokorɛ.
8 Nanso mereka biribi baako akyerɛ mo, abɛbusɛm bi wɔ hɔ.
Yɛn—yɛn—yɛn nnoɔma nyinaa a ɛwɔ Arizona, yɛn nnua, krataa
sini tetare ho nyinaa. Biribiara wɔ krataa sini tare ho. Ɛfiri sɛ ɛyɛ
wesee. Afei sɛ saa wura korɔ yi ara fifirii wɔ ha a, ɛbɛyɛ ahahan
kama fɛɛfɛ. Hwɛ, nsuo nni mu, ɛno nti na ɛbɛyɛ krataa sini a
wɔde tetare.
9 Na berɛ a Nkwa Nsuo nni asafo no mu no, ɛbɛyɛ wesee
ɛna ɛbɛtumi atare biribi ho, nso, ɛtare ɛna ɛwowɔ biribiara mu.
Nanso baabi a Nkwa nsuo retene no, ɛbue ahahan no mu na ɛma
no yɛ mmerɛ, ɛyɛ fɛ ɛna ɛyɛ dɛ, kronkron ɛne deɛ Nyankopɔn pɛ.
Enti ma Awurade Nyankopɔn mma yɛn nsuo, anadwo yi, sɛdeɛ
yɛnyɛ biribi a ɛtare; nanso yɛbɛyɛ ahahan kama a wɔn a wɔayera
kwan no bɛtumi atena dua no nwunu ase na wɔnya ahome ma
wɔn kra.
10 Afei mepɛ sɛ me fa asuasɛm, anadwo yi, sɛ ɛyɛ Awurade pɛ a,
na meretwe saa akasamu ketewa yi abɛne me yie sɛdeɛ mɛtumi,
ɛnam sɛ ɛnne no mma yie. Me pɛ sɛ, ɛfiri akenkansɛm wɔ Hebri
1:1, me pɛ sɛ me fa asuasɛm bi: Onyankopɔn A Ɔnam Ne Suban
So Redi Ne Ho Adanseɛ.Mommame nsi so bio, ɛfiri sɛ me nim sɛ
saa ɛnne nyegyeɛ no nyɛ wɔ ha. Onyankopɔn A Ɔnam Ne Suban
So Redi Ne Ho Adanseɛ.
11 Afei, biribiara no wɔnam ne suban so na ɛdi ho adanseɛ. Na
me wɔ Atwerɛsɛm kakraa bi wɔ ha a mɛyɛ…ɛne nsɛm, a mɛpɛ
sɛ mɛtwe adwene asi so. Afei, wɔnam biribiara suban so na ɛdi
adanseɛ hunu deɛ ɛteɛ.
12 Afei, sɛdeɛ abɔdeɛ nyinaa teɛ no, wɔdi nhwiren ho adanseɛ,
mmerɛ pii, a wɔnam wɔn suban so. Sɛ wakabom bɛne ho a,
ɔbaako yɛ sononko firi ɔfoforɔ ho a, saa nhwiren no suban so
na wɔnam de di adanseɛ deɛ nhwiren no teɛ. Ɛna wɔ mmoadoma
mu no, mmerɛ pii…
13 Me—me yɛ ɔbɔmmɔfoɔ. Na ɛsɛ sɛ wo nim aboa no a worepɛno
aku no no suban, anaasɛ ɛtɔdabi a wɔbɛtumi adaadaa wo paa.
Yɛmfa no sɛ, te sɛ Abotan mu Nnwan a ɛwɔ British Columbia.
Na me wɔ Yukon ase saa fall a abɛsene korɔ yi ara, anuanom bi
wɔ ha a na wɔka me ho, na yɛreyɛ ha.
14 Afei sɛ na wo nnim nsonsonoeɛ a, berɛ a woredi odwan
anaasɛ ɔwansane anammɔn akyi, worentumi nkyerɛ ɛmu
nsonsonoeɛ gyesɛ wo yɛ ɔbɔmmɔfoɔ onitefoɔ. Ɛfiri sɛ, wɔwɔ
anammɔn korɔ; wɔ hurihuri sɛ wɔredwane a. Na afei wohunu
ɔbaako sɛ ɔgyina akyiri a, na ɔde ne tiri asie, adɛn, wo—wo ɛbɛyɛ

den sɛ wobɛhunu nsonsonoeɛ no. Wɔn kɛseɛ yɛ adekorɔ; wɔn
sisi akyi, yɛ fitaa, te sɛ ɔwansane. Ɛbɛyɛ den paa sɛ wobɛkyerɛ
deɛ wɔyɛ. Nanso n’abɛbɛn di ne suban ho adanseɛ, wɔnam wɔn
abɛbɛn so. Odwan no wɔ abɛbɛn a akoa, ɛna ɔwansane deɛ ano
yɛ feafea. Na adeɛ baako, ɔwansane rententene nkɔ soro sei,
na wadidi.

15 Na afei abirekyie no, ɔrenante, nso, abirekyie wɔ ne suban,
na odwan, ɛsɛ sɛ wohunu wɔn mu nsonsonoeɛ, sɛ wo wɔ soro a,
ɛfiri sɛ wɔn baanu te bepɔ so. Ɛsɛ sɛ wo hunu nsonsonoeɛ no.
Nanso sɛ wobɛhyɛ no nso a, a—abirekyie sunti ne ho sɛ ɔrenante
a; baabi a, odwan de ne nan si fam te sei, sɛ ɔrenante a. Suban
no wɔ kwan a ɔfa so tu nanammɔn. Wonam suban a ɛdi w’aboa
no ho adanseɛ na wode bɛhu no, ɛne sɛnea ɔyɛ, ɛne deɛ ɔdie, ɛne
biribiara. Ɔnam ne suban so di ne ho adanseɛ. Na afei wo huri
baako, na wahwɛ deɛ ɔbɛyɛ, wobɛtumi akyerɛ kwan a wɔfaso kɔ.
Wobɛtumi afammoa ahodoɔ suban so akyerɛ deɛ wɔyɛ.

16 Afei wahyɛ no nso pɛn, me nnim sɛ ebia mo wɔ wɔn wɔ ha
anaasɛ monni, yellowhammers; ɛyɛ, wɔn din ankasa ne flicker,
ɛne jay bird. Jay bird no ne kɛseɛ ɛne yellowhammer no bɛyɛ
pɛ. Na wo hunu wɔn baanu sɛ wɔretu a, wɔn baanu no reyɛ ayɛ
anomaa korɔ. Sɛworentumi nhunu ahosuo no a, wo deɛ hwɛwɔn,
wobɛtumi akyerɛ deɛ ɔyɛ yellowhammer. Jay bird no ɔtu, sɛ ɛteɛ
biara, te sɛ wowa. Nanso yellowhammer no, ɔbɔ ne ntaban mu;
berɛ a ɔrebɔ ne ntaban mu no, ɔkɔ fam ɛne soro, fam ɛne soro.
Hwɛ, ɔhurihuri ma ne ho so, te sɛɛ, na wobɛtumi akyerɛ sɛ ɛno
ne yellowhammer no suban, kwan a ɔfaso tuo.

17 Sɛ wahyɛ no nso a ɔno—ɔno akokɔ hwedeɛ berɛ a ɔpue, kwan
a ɔfaso pue. Na afei hwɛ sɛ wowɔ ɛwora mu a, baabi a akokɔ
hwedeɛ wɔ, ɛne a—ɛne anomaa bi a nano ware. Mo abɔmmɔfoɔ
no nim saa. Wilson’s snipe ne jacksnipe, wɔnam kwan a wɔfaso
pue ɛne kwan a wɔde korɔ da wɔn ho adi. Wɔde wɔn suban a
wɔde tuo da wɔn ho adi, de kyerɛ anomaa korɔ a wɔyɛ. Ɛno nti,
sɛ wo tiee wɔn a, wobɛtumi akyerɛ deɛ ɔyɛ, kwan a ɔde pueeɛ, deɛ
ɔyɛ, wonam ne suban a ɔde tuo so.

18 Te sɛ ɔbarima ɛne ɔbaa. Wɔn baanu yɛ nnipa, nanso ɔbaa wɔ
suban sononko firi ɔbarima deɛ ho. Na merekenkan wɔ ha, berɛ
bi a abɛsene korɔ, ɛfa Solomon ɛne ɔhemaa no ho. Me mmaa
ha mɛkaa Masɛm kumaa wɔ ha da, nkyerɛɛ mo, ɛfa Anafoɔ
fam ɔhemaa no ho, sɛ ɔreba abɛhwɛ Solomon, na wahunu saa
nhunumuu akyɛdeɛ no. Namerekenkan fa ɛno ho, ɛha ɛnkyɛreeɛ,
na wɔkaa sɛ, saa, “Asɛm baako a aseɛ teɛ yɛ den a ɔde too
Solomon anim, ɛyɛ, saa ɔhemaa yi faa ɔbaa bi, anaasɛ mmaa bi,
mmom, ɛna ɔsiesiee wɔn ho te sɛ ɔbarima.”

19 Afei, na ɛno yɛ ɔman foforɔ so adeɛ wɔ saa da no mu, nanso
nokorɛ ni ɛyɛ-te-sɛ, ɛnnɛ. Na—na wonim sɛ saa nyɛ. Twerɛ
Kronkron no kaa sɛ ɛnsɛ sɛ ɔbaa yɛ saa. “Ɛyɛ akyiwadeɛ sɛ ɔbaa

bɛhyɛ ɔbarima atadeɛ.” Na Onyankopɔn a ɔnsakyera no na ɔkaa
saa, enti ɛno yɛ nokorɛ.
20 Enti yɛhunu sɛ Solomon, anhwɛ wɔn ammoroso, ɔmaa wɔn
nanteeɛ anaasɛ wɔyɛɛ biribi, na ɛhɔ ara ɔkaa sɛ, “Wɔyɛ mmaa.”
Wahu, ɔnam wɔn suban so tumi de kyerɛɛ sɛ ɔbaa, kwan a ɔfaaso
yɛɛ ne ho, sɛ ɔyɛ ɔbaa na ɔnyɛ ɔbarima.
21 Na afei biribi bebree te saa, wɔde ne suban. Te sɛ nnipa
bebree yɛ abenku-ma, ɛne nifa-nsa. Wɔwɔ suban bi sɛdeɛ wɔfaso
yɛ wɔn ho. Wobɛtumi akyerɛ sɛ ebia ɛyɛ nifa- anaasɛ nnipa a
ɔyɛ abenku-ma, ɛnam kwan a wɔfaso yɛ adeɛ, kwan a berɛ biara
wɔtene saa wɔn nsa benkum anaasɛ wɔn nsa nifa.

Na kae sɛ, na Yesu wɔ biribi te saa, sɛ…
22 Nsa mmienu yɛ te sɛ…Wɔyɛ adekorɔ. Wɔn kokuromoti ano
nsensanneɛ yɛ adekorɔ, nsateaa ano nsensanneɛ, nsateaa nnum;
ketewa, akyerɛkyerɛkwan, ɛne deɛ ɛkekaho. Sɛdeɛ nsa nifa ɛne
nsa benkum no wɔ nsateaa korɔ no, ɛtaa si, nsa kɛseɛ korɔ, ɛte
saa pɛpɛɛpɛ. Na nsonsonoeɛ a ɛwɔ mu ne sɛ, wɔ wɔn mu, baako
yɛ benkum ɛna ɔfoforɔ no yɛ nifa. Ɛno nko ara ne nsonsonoeɛ a
wobɛtumi akyerɛ. Baako yɛ benkum, ɔfoforɔ no yɛ nifa.
23 Enti afei wɔ ɛno mu, Yesu kaa sɛ…Me de asɛm ketewa bi
rehyɛ ha. Yesu kaa sɛ, wɔ Mateo 24, sɛ, “Honhom no suban bɛyɛ
adekorɔ wɔ nna a ɛdi akyire no mu, ɛbɛbɛne ara sɛ sɛ ɛbɛtumi a
ankawɔbɛdaadaawɔn awayiwɔn no nti.”Wahu,wɔbɛyɛ…
24 Wo deɛ fa wo nsa na fa kɔ soro. Hwɛ, sɛ wannhunu, sɛ emu
baako te sɛ ɔfoforɔ no, wɔ kwan biara so, nanso emu baako yɛ
benkum ɛna ɔfoforɔ no yɛ nifa.
25 Saa kwan no ara so na ahonhom no teɛ wɔ da a ɛdi akyire yi
mu. Ayɛ te sɛ wɔsɛ, nanso wɔwɔ suban bi a ɛdi wɔn ho adanseɛ.
Baako yɛ papa, ɛna ɔfoforɔ no nyɛ papa, na wɔnam wɔn suban
so na wɔbɛtumi adi wɔn ho adanseɛ.
26 Onyankopɔn Honhom nam Ne suban so bɛtumi adi ne ho
adanseɛ. Wahu? Onyankopɔn Honhom, ɛne asɔre no honhom.
Asɔre no honhom wɔ hɔ, ɛna Onyankopɔn Honhom a ɛno ntesɛ
asɔre no honhom, koraa.

Asɔrefekuo honhom wɔ hɔ.
27 Ɔman honhom wɔ hɔ. Ɔman no wɔ honhom. Ɔman biara, sɛ
me kɔ mu a, wo deɛ kɔ wura mu hɔ, wobɛhunu honhom sononko.
Me kɔɔ Finland, nnipa kamakama, nanso Finnish honhomwɔ hɔ.
Me sii famwɔGermany, German honhomwɔ hɔ.
28 Ɛnkyɛree koraa wɔ ha, na me ne me yere nam, berɛ a na
yɛdaso te Indiana, mfirinhyia kakra a abɛsene korɔ, na yɛrekɔ
adwadibea ketewa bi mu. Na maba fie. Na ɛsɛ sɛ yɛkɔtɔ aduane.
Na menam kwan so rekɔ hɔ no, yɛn…Na ɛyɛ ahuhuro berɛ,
worennye nni, nanso yɛhunuu ɔbaa bi a ɔhyɛ atadeɛ. Na ɛyɛ
nwanwa sɛ, me…Ɛyɛɛ me ahodwiri. Me—Me kaa sɛ, “Hwɛ hɔ,
ɛno yɛ nwanwa, saa ɔbaa no hyɛ atadeɛ.” Na wɔn a aka no hyɛ

ntadeɛ bi a ɛnyɛ…ɛmfata ɔbaa. Na—na ɔkaa sɛ…Me kaa sɛ,
“Ɛyɛ, ɛno yɛ Amerika honhom, hwɛ, Amerika honhom.”
29 Afei, Amerika honhom, ɛyɛ…ɛsɛ sɛ ɛyɛ Kristofoɔ man,
nanso saa ɔman yi honhom nyɛ Kristofoɔ deɛ. Wɔbɛfrɛ no sɛ
Akristofoɔ man, nanso ɛyɛ akwansini ɔpepem firi ho, wɔ suban
mu. Enti, saa ɔbaa yi, me kaa sɛ…

Ɔkaa sɛ, “Ɛyɛ, yɛnyɛ Amerikafoɔ?”
30 Ɔkaae, me kaa sɛ, “Daabi. Yɛte ha. Yei ne yɛn man. Yɛn—
yɛn—yɛte mu. Yɛdɔ no. Ɛno ne ɔman papa paa wɔ ewiase yi mu.
Nanso, mmom, yɛnyɛ Amerikafoɔ.” Me kaa sɛ, “Wɔfiri Soro na
awo yɛn. HonhomKronkron asiane fam, na yɛyɛ Ahennie bi dea.
Ɛmfiri wiase yi mu.” Me kaa sɛ, “Ɛno nti na yɛn mmaa no hyɛ
atadeɛ tenten, wɔn tiri nwii yɛ tenten, wɔn nkeka wɔnn-anim.
Hwɛ, wɔn suban di wɔn ho adanseɛ sɛ ‘kronkron ma Awurade,’
firi Soro.”
31 Ɛno nti, yɛrehwehwɛAhennie. YɛrehwehwɛƆhene bi a ɔbɛba
abɛgye Ne nkurɔfoɔ akɔ N’Ahennie mu. Na ɛnam wɔn suban so
na wɔdi wɔn—wɔn ho adanseɛ, na wɔn ademmudeɛ mfiri asase
yi so anaasɛ ɛmfiri ɔman yi mu. Ɛfiri soro, wɔ Animuonyam mu.
Ɛno nti, wɔn, “Wɔhwehwɛ Kuropon bi a Ne Sifoɔ ɛne ne Yɛfoɔ
ne Onyankopɔn.”Wɔadi wɔn ho adanseɛ yie.
32 Mɛnya a anka me wɔ ɛnne dodoɔ a me de bɛka asɛm no
anadwo bi akyerɛ mo. Nanso me—me merefiri ɛno ho. Afei,
wɔnamwɔn suban so di wɔn ho adanseɛ.
33 Yɛhunu nhwɛsoɔ papa wɔ ha wɔ Israel berɛ mu, na wɔreba
bɔhyɛ asase no so no. Na Onyankopɔn nam Ne bɔhyɛ so afrɛ
wɔn. Ɔkakyerɛɛ Abraham sɛ, Ɔbɛyɛ…n’asefoɔ bɛba saa ɔman
nwanwasoɔ yi mu, ɛbɛyɛ mfirinhyia ahannan, na afei Ɔde nsa
denden na ɛbɛgye wɔn, na wɔbɛkɔ asase a, afei, wɔde hyɛɛ bɔ,
a nufusuo ɛne ɛwoɔ retene soɔ. Na afei berɛ a wɔde hyɛɛ bɔ
no rebɛn no, Farao bi baaeɛ a—a wɔanhunu Yosef som adwuma
kɛseɛ a na ɔwɔ wɔ wɔn ntam no.
34 Na, yei, Onyankopɔn maa odiyifoɔ a na ne din de Mose
so. Na wɔkyerɛkyerɛɛ ɔbarima no wɔ Misraim nyansa nyinaa
mu. Akyinnyeɛ nni ho sɛ na ɔyɛ onipa kɛseɛ, nitefoɔ, ɔbarima
nimdeɛfoɔ, ɛfiri sɛ na ɔtumi kyerɛkyerɛ Misraimfoɔ no nyansa.
Nawayɛsɛ obi a ɔfata—ɔfata yie sɛ ɔbarima ɔgyefoɔ.
35 Nanso, wahu, deɛ yɛfrɛ no sɛ ɔgyeɛ, ɛne deɛ Onyankopɔn frɛ
no ɔgyeɛ, nsonsonoeɛ wɔ mu.
36 Afei monhwɛ saa ɔbarima yi ɔne abrabɔ mu nyinasosɛm
nyinaa. Na onim sɛ wɔwoo no sɛ ɔmɛgye Israel mma no. Nanso,
ɔne n’adesua nyinaa no, deɛ na onim fa ho nyinaa ne no, na
ɔnim sɛ Onyankopɔn na afrɛ no sɛ ɔnyɛ adwuma no, na ɔwɔ ne
nyinaa…Na ɔwɔ nabodin bebree, Bachelor of Art, ɛne ne Ph.D.,
ɛne LL.D., ɛne deɛ ɛkeka ho. Na ɔpueeɛ sɛ ɔrekɔgye Israel, na ɔdii
nkoguo pasaa.

37 Afei hyɛnonso, sɛ wohwɛ a ɛtesɛ, asɛ na ne nan si Misraim
ahennwa no so, a ɔbɛyɛ Farao, na anka ɔbɛtumi agye Israel mma
akyire yi a wabɛyɛ Farao no, ɛfiri sɛ na ɔno na na aduru ne so sɛ—
sɛ ɔtena ahennwa no so. Nanso, wo hwɛ a, sɛ, wɔyɛ no saa kwan
no so a, ɛrenni adanseɛ mfa Onyankopɔn suban a ɔnam so de gye
Ne nkurɔfoɔ.
38 Ɔkaa sɛ Ɔbɛgye wɔn. Ɔde nsa a “ɛmu yɛden na ɔde
bɛgye wɔn,” ɛnyɛ Mose a ɔde asraafoɔ ahoɔdenfoɔ, na mmom
Onyankopɔn a ɔde nsa a ɛmu yɛ den.
39 Yɛhunu sɛ saa odiyifoɔ yi dwaneeɛ na ɔtenaa serɛ so
mfirinhyia aduannan. Farao de mfirinhyia aduannan na ɔde no
faa adesua mu, ɛna Onyankopɔn de mfirinhyia aduannan yi firii
ne mu. Enti yɛhunu sɛ, da koro bi, a ɔno, wɔ serɛ no akyi no,
ɔhyiaa Awurade Nyankopɔn wɔ nkyɛkyerɛ a na ɛrehyeɛ no mu,
ɛwɔ Ogya Fadum tebea mu wɔ wura no mu. Na wɔbisaa no maa
no worɔɔ ne mpaboa, sɛ, asase a ɔgyina soɔ no yɛ kronkron. Afei
monhwɛ, ɔbarima fɛɛfɛ, watete no, wɔ amammerɛ mu, monhwɛ
ne suban nsakyeraeɛ berɛ a ɔhyiaa Onyankopɔn akyire yi no.
Ɔyɛɛ deɛ ɛsoo…
40 Ɛtɔdabi a Onyankopɔn yɛ nnoɔma bi wɔ kwan sima so, wɔ
nkwasea kwan bi so, de ma deɛ ɔdwene honam kwan so. Hyɛ
ɔbarima a wadi nkoguo pasaa yi nso; ɔne Misraim asraafoɔ
nyinaa ɛne biribiara a ɛwɔ ne ho sɛ ɔbɛyɛ Nyankopɔn apɛdeɛ,
ɔne nadesua nyinaa, berɛ a na wadi mfirnhyia aduannan, wɔ
ne mmerante berɛ mu. Ɔno nie, wadi mfirinhyia aduɔwɔtwe,
adeɛkyeeɛ no, a ne yere te afrumuu so, na akumaa no te ne serɛ so,
na poma bi hyɛ ne nsam, ɔrekɔ Misraim, akɔ di wɔn so. Worekasa
fa biribi a ɛyɛ sere ho! Nanso na ɛno rekyerɛ Onyankopɔn suban,
ɛfiri sɛ na Wanya ɔbarima a ɔbɛgye N’Asɛm adie. Ne nyinaa ne
no. Adeɛ no nyinaa ne sɛ, wobɛtumi adwene ho sɛ onipa-baako
rekɔ Misraim akɔko, baabi a, asraafoɔ adi nkoguo? Nanso na ɛyɛ
deɛn? Ne suban, wasesa ne nyansa kwan. Na ɔrekɔ wɔ Awurade
Din mu, “ME NE NEA ME NE.” Deɛ ɛwɔ mu ne sɛ, ɔdii wɔn so.
Ɔyɛɛe, ɛfiri sɛ na ɔrekɔ wɔ Awurade Tumi mu.
41 Wɔ ne kwan so no, ɔredi Israel anim akɔ bɔhyɛ asase no
so, ɔbɛhunuu ne nuabarima, ne nuabarima wɔ asɔrefekuo mu,
Moab. Afei, Moab, anyɛ hwee no, wɔyɛ abosonsomfoɔ. Na wɔyɛ
Lot babaamma.Wɔnmmamu baako abɛyɛ—abɛyɛMoab.
42 Afei, soro hɔ, me pɛ sɛ mohyɛ saa aman mmienu yi nso,
yɛderetoto ho. Misraim nie, ketewa bi, ɛmu atete, ɔman biara
ntumi nkɔ mu, mpanimfoɔ nni hɔ anaasɛ ɔhene biara nni hɔ
anaasɛ biribiara, anaasɛ atitire bi nni wɔn mu, ayɛ nkurɔfoɔ a
wɔnam wɔn kwan so rekɔ bɔhyɛ asase bi so. Na ɛha no na ɛsɛ sɛ
wɔfaMoabfoɔ asase so. Na ɛne bɔhyɛ no kɔ pɛpɛɛpɛ.
43 NaMoab, nso, nawɔgye Yehowa di, ɛna nawɔwɔ odiyifoɔ. Na
Israel wɔ odiyifoɔ. Na wɔn baanu wɔ adiyifoɔ.

44 Na afei hyɛ no nso, na wɔabɛduru baabi a ɔman a wɔwɔ
nhyehyɛeɛ no diyifoɔ no reba abɛdome saa ɔman foforɔ yi, ɛfiri
sɛwɔrekyinkyini, wɔnni baabi pɔtee awɔbɛtena. Enti wɔbaaeɛ.

Na hwɛ saa adiyifoɔ baanu yi: Ɛba sɛ yɛrekasa yie paa deɛ a,
na wɔn baanu yɛ nokorɛ pɛpɛɛpɛ. Ɛfiri sɛ, hyɛ no nso, Balaam,
ɔhwɛfoɔ no, kakyerɛɛ no sɛ, “Afei, wo deɛ si afɔrebukyia nson
ma me.”
45 Nson yɛ Onyankopɔn nkenkaneɛ a ɛwie pɛ, ɛregyina hɔ ma
Asafo Mmerɛ Nson no, nna nson a wɔdebɔɔ adeɛ, ɛne deɛ ɛkeka
ho. Afeimonhyɛ no nso, nson, Onyankopɔnwie pɛwɔ nsonmu.
46 “Afɔrebukyia nson, na afɔrebukyia baako biara nya nantwie
baako wɔ a—a so.” Afei ɛno yɛ afɔrebukyia korɔ no ara a na
wɔwɔ no wɔ Israel nsraban no mu. Wɔn a wɔwɔ Israel no, wɔwɔ
afɔrebukyia korɔ no ara a wɔwɔ no ha; ɛna afɔdeɛ baako no ara,
nantwie ɛne nantwie; odiyifoɔ ɛne odiyifoɔ. Aman baanu, a wɔde
retoto ho.
47 Ɛyɛmfatoho a ɛwie pɛwɔ da a yɛtemu yi, sɛ yɛwɔ berɛ a yɛde
bɛkɔ mu a. Monhyɛ no nso, Onyankopɔn reyɛ yei wɔ abɛbusɛm
mu, sɛ yɛbɛhunu, sɛ wɔdi nsɛ.
48 Afei, nso, na Balaam hia nantwie wɔ afɔrebukyia baako
biara so. Ɛno rekasa fa ne gyidie a ɛwɔ Messai a ɔreba no mu.
Nantwie, odwan barima, ɛyɛ afɔdeɛ korɔ no ara a na ɛwɔ Israel
no; ɛwɔ Israel nsraban mu, wɔ ha…wɔ Moab. Ɔno…Ahyɛaseɛ
no, na wɔn baanu no yɛ nokorɛ, nanso, monhyɛ no nso, ahyɛaseɛ
wɔ nkyerɛkyerɛ mu.
49 Nanso odiyifoɔ baako bi a ɔwɔ Israel nsraban mu no na
ɔwɔ Onyankopɔn suban ɛne Onyankopɔn Asɛm. Ɔde Nyankopɔn
bɔhyɛ a ɛwɔ hɔ ma saa berɛ no na ɛtenaaɛ, ɛfiri sɛ na ɔne bɔhyɛ
asase no so korɔ no yɛ pɛpɛɛpɛ. Wohunu?
50 Afei, sɛdeɛ ahyɛaseɛ fa no teɛ no, Balaam, Balak wɔbɛtumi
adi ne ho adanseɛ te sɛ deɛ na Mose teɛ.
51 Nanso, wahu, Mose, na ɔyɛ Onyankopɔn diyifoɔ papa, na
ɛnyɛ ahyɛaseɛ no fa nko ara na ɔwɔ, na mmom na ɔwɔ
Onyankopɔn adanseɛ. Hwɛ, na ɔreyɛ na dwuma, deɛ wɔhyɛɛ ho
bɔ de maa saa berɛ no pɛpɛɛpɛ; ɛnyɛ Noa berɛ so, na mmom de
ma berɛ a abɛsene no. “Me de mo bɛkɔ asase a nufusuo ɛne ɛwoɔ
retene wɔ soɔ.” Na wɔnam wɔn kwan so, na wɔnam wɔn diyifoɔ
so dii Israel ho adanseɛ, Mose, ɔwɔ saa berɛ no so Nkransɛm.
Onyankopɔn suban dii adanseɛ wɔ Mose mu. Na Ogya Fadum di
n’akyi. Na mpata no nso reyɛ adwuma; na wɔnkasa mfa ho, na
mmomna ɔreyɛ adwuma. Ɛnyɛ deɛ ɛbɛyɛ hɔ; deɛ ɛyɛ ɛhɔ ara!
52 Hyɛ no nso, na ɔwɔ kɔɔbere ɔwɔ a wama so ama nnipa
no yadeɛ ɛne nyarewa, ɛno nti na Mose de Ɔsoro ayaresa reyɛ
adwuma. Na ɔwɔ mpata no, kɔɔbere ɔwɔ no, regyina hɔ akyerɛ sɛ
Onyankopɔn wɔ nsraban no mu, na nnipa no rehwɛ saa kɔɔbere
ɔwɔ no na wɔnya ayaresa.

53 Na ɔwɔ Ɔbotan a wapira no no di n’akyi. Ma ɛno redi
Onyankopɔn ho adanseɛ, sɛ ɛrekora Nkwa Nsuo no so wɔn ntam,
anigyeɛ ɛne nkwagyeɛ, sɛ wɔrenyera na mmom wɔbɛnya daa
Nkwa. Na ɛyɛ sunsumma…SaaƆbotan awɔpiraa no nowɔ serɛ
so no na ɛyɛ Kristo a wɔapira no no sunsum.
54 Afei, na wɔretu kwanwɔ bɔhyɛ no kwan so. Ɛno yɛ adansedie
foforɔ, a ɛde rekyerɛ Onyankopɔn suban. Ɛmfaho ne sɛnea na
Asɛm no yɛ adeɛ titiriw de ma no; na ɔwɔ tete gyidie no, ɛne
adansedie no, ɛne Nyankopɔn suban wɔ wɔn ntam. Onyankopɔn
dii Ne ho adanseɛ. Adiyifoɔ baanu, wɔn baanu yɛ adiyifoɔ, ɛna
wɔn baanu wɔ tete gyidie no; nanso Onyankopɔn dii Ne suban ho
adanseɛwɔMosemu, ɛfiri sɛ na ɔwɔNyankopɔn suban ka ne ho.
55 Afei, bio, Nyankopɔn suban yɛ nyankoma berɛ biara, ɛfiri
sɛ Ɔyɛ nyankoma. Onyankopɔn yɛ nyankoma. Ɛntaa nsi, berɛ
biara, wɔ abɛɛfo adwene a ɛwɔ hɔ ɛnnɛ yi. Monim saa. Berɛ biara
Onyankopɔn dane dwumadie a ɛde mfasoɔ ba no ani, de ma—de
ma nyamesom fekuowɔ berɛ biara a abɛsene korɔ no.
56 Na berɛ baako mpo nni hɔ a onipa baako anaasɛ nipakuo
a wɔde nhyehyɛeɛ ka boomu na wɔgyinaa Nkransɛm bi so
nanso wɔwuii na wɔde too nkyɛn baabi, na wannsɔre bio.
Abakɔsɛm biara nni ho. Lutafoɔ, Prɛsbiterianfoɔ, Mɛtɔdisfoɔ,
Baptisfoɔ, Pɛntɛkostefoɔ, ɛne deɛ ɛkeka ho, ansɔre bio da, berɛ a
wɔkaboom No.

Onyankopɔn ne baakofoɔ na ɛdi.
57 Monhyɛ no nso, Ɔntaa nyɛ no kwan a yɛdwene so. Wahu,
yɛfiri ade foforɔ bi a ɔreyɛ ho, na ɛsɛ sɛ yɛgye No die saa kwan no
so. Na afei Onyankopɔn de N’Asɛm a Wahyɛ ho bɔ no ba, na ɔdi
Ne ho adanseɛ wɔ saa Asɛm no mu. Saa kuo yi rentumi nkɔ Ho,
ɛfiri sɛ ɛnye No nni. Hwɛ, wayi ne ho afiri Nemu.
58 Tesɛ Yosef, na ɔyɛ Dawid ba, ɛne nnipa papa, Yosef Maria
kunu no. Na ɔyɛ onipa papa, na akyinnyeɛ nnin ho sɛ ɔkenkanee
Twerɛ Kronkron no, bobɔnwoma no, daadaa, ɛfiri sɛ…na
ɔrehwɛ Mesaia kwan sɛ ɔbɛba, na ɛsɛ sɛ ɔhunu deɛ Twerɛsɛm no
kaaeɛ sɛ ɛbɛsi. Yesaia kaa sɛ, “Ɔbaabunu bɛnyinsɛn.”
59 Ɛyɛ, afei, na ɔne saa abaayewa yi na ɛrekɔ, Maria, ebia wadi
mfirinhyia dunnwɔtwe, ɛna ebia na wanyini sene no kakra. Na
afei berɛ a wɔsii no asiwa sɛ wɔbɛwareɛ no, wɔhunuu no sɛ
wayɛ maame. Afei na ayɛ den ama Yosef sɛ ɔbɛgye saa atomu.
Akyinnyeɛ nni ho sɛ Maria kakyerɛɛ no sɛ Gabriel abɛsra no.
Nanso yɛhyɛ no nso, kwan a na ne suban redi no kan no, ɔnyaa
adwene ntanta.
60 Afei wɔhunuu no sɛ wayɛ maame ansana wɔreyɛ awarefoɔ.
Na, wɔ Twerɛ Kronkron no mu no, saa asotwee no yɛ owuo, a
wɔsi no aboɔ. Ɔbaa a ɔnwareeɛ na wabɛyɛ maame no, na ɛsɛ sɛ
wɔsi no aboɔ. Na tuutuusɛm nni Israel. Na wɔyi wo firi mu. Enti
yɛhu no, wɔ Deuteronomium, ɛkyerɛ yɛn saa.

61 Afei yɛhu sɛ, Maria, na ɔpɛ sɛ ɔde Yosef bɔ ne ho ban firi adeɛ
bi a na wayɛ ho. Ɛfiri sɛ, sɛ wɔhu sɛ wayɛ maame dada ansana
wɔrebɛware a, ɛnneɛ na ɛsɛ sɛ wɔsi n’aboɔ, na ɛsɛ sɛ ɔnya obi
a ɔbɛtumi agyina abɔ ne ho ban. Na ɛno kyerɛ, nnoɔma bebree,
sɛdeɛ na ɛteɛ deɛ na ɔrebɔ mmɔden pɛ sɛ ɔyɛ.
62 Nanso sɛ Yosef hwɛ nani akɛseɛ fɛɛfɛ no a, na ɔbɛkasɛ,
“Yosef, Gabriel na ɔkasa kyerɛɛ me, ‘Honhom Kronkron no
bɛkata wo so, na saa Adeɛ yi a wobɛnyinsɛn wɔ wo—mu yi firi
Honhom Kronkron no. Ɛyɛ Onyankopɔn. Ɛyɛ deɛ Wɔbɛfrɛ no sɛ,
“Onyankopɔn Ba.”’” Na, Yosef, ɔno—ɔno—ɔpɛ sɛ ɔgye saa die,
nanso na ɛyɛ adeɛ a ɛntaa ɛnsie. Na ɛbi nsii da.
63 Na saa na ɛteɛ ɛnnɛ. Sɛ Yɛbɛtumi …Sɛ anka me wɔ kwan
bi a mɛma nnipa no ahunu biribiara a ɛntaa ɛnsie, sɛ Asɛm no di
ho adanseɛ a, afei na ne suban akyerɛ deɛ ɛteɛ. Ɛyɛ Onyankopɔn
na ɔreyɛ adwuma.
64 Ɛsɛ sɛ anka Yosef hunu yei. Ɛsɛ sɛ anka ɔhunu sɛ, “Ɔbaabunu
bɛnyinsɛn.” Nanso ɔdii nokorɛ faa ho. Na ɔmpɛsɛ ɔbɛgyae no,
kokoam, nanso na ɔno—ɔredwene sɛ ɔbɛyɛ.
65 Na afei Awurade Bɔfoɔ yii ne ho adi kyerɛɛ no wɔ daeɛso
mu. Wadwene ho pɛn deɛ nti Ɔyii ne ho adi wɔ daeɛso mu?
Na adiyifoɔ nni hɔ saa nna no mu. Na wɔn daeɛso yɛ sima, na
ɛnhia nkyeraseɛ. Ɔkaa sɛ, “Yosef, wo a woyɛ Dawid ba, nsuro sɛ
wobɛfa wo yere Maria aba wo nkyɛn, ɛfiri sɛ deɛ ɔnyem no no
firi Honhom Kronkron mu.” Hwɛ, afei, ɛno wiee biribiara. Hwɛ,
Ɔbaa ne nkyɛn wɔ daeɛso mu, deɛ ɛtɔso mmiennu. Nanso, wahu,
na odiyifoɔ nni hɔ a ɔbɛdi saa Asɛm no ho adanseɛ, sɛ, “Woi ne
ɔbaabunu no a ɔbɛnyinsɛn no.” Wahu? Enti, ɛno nti, Ɔyii ne ho
kyerɛɛ no wɔ daeɛso mu, ɛfiri sɛ na ɔdi nokorɛ ɛne pɛrepɛreyɛ
ɛna nnipa papa.
66 Na me gyedi sɛ Onyankopɔn bɛba onipa papa biara hɔ, wɔ
kwan bi so, na wadi Ne nnwuma ho adanseɛ ama saa onipa papa
no, de ma berɛ no, sɛ Onyankopɔn na afrɛ saa onipa no ama saa
berɛ no a.
67 Afei, nanso na ɛnyɛ adeɛ a ɛtaa sie, na ɛyɛ den sɛ wɔbɛtumi
ate aseɛ yie. Nanso, berɛ biara, yikyerɛ a ɛnam bɔhyɛ Asɛm a ɛwɔ
ma saa berɛ no, ne nyinaa yɛ adeɛ a ɛntaa nsie.

Afei nnipa bi wɔ hɔ a wɔkyini, na wɔka sɛ, “Ɛyɛ, yei ntaa nsi,
ɛno yɛ Onyankopɔn. Yei ntaa nsi.”
68 Nanso,mo hunu, ɛsɛ sɛ Asɛmno di ho adanseɛ, naAsɛmno yɛ
Onyankopɔn. Wahu? Na afei suban a ɛwɔ saa adansedie yi ho no
di adanseɛ kyerɛ deɛ ɔyɛ, ɛfiri sɛ Onyankopɔn kaa sɛ, “Yei bɛsi,”
na asi. Wohu? Suban a ɛwɔ mu yɛ Onyankopɔn Asɛm a wɔnam
suban a ɛrekyerɛ deɛ ɛrekɔsoɔ nawadi ho adanseɛ.
69 Ɔkaa sɛ wɔ nna a ɛdi akyire mu no Ɔbɛhwie Honhom
Kronkron no. Ɔyɛɛ saa. Suban no dii adanseɛ sɛ ɛyɛOnyankopɔn,
N’Asɛm a ɔhyɛɛ ho bɔ. Hwɛ, berɛ biara ɛdi ne ho adanseɛ.

70 Afei, berɛ biara, dɔn biara, ɛtenetene asɛm no, sɛ wanka
asɛm no yie a. Mo ahyɛ no nso pɛn? Na ɛyɛ Noa nna nomu, ɛno na
ɛtenetenee saa abɔdeɛ mu nyansapɛ berɛ no, sɛ Onyankopɔn de
nsuo bɛba fam afiri soro. Na ɛyɛ Mose, hwɛ, ɔno na ɔteneteneɛ
berɛ a na wɔn nyinaa te Misraim, ɛne deɛ ɛkeka ho, nanso ɛsɛ
sɛ wɔ di Onyankopɔn Asɛm ho adanseɛ. Na Nokorɛ Asɛm no
tenetene mfomsoɔ no.
71 Mommamemmisa mo biribi. Yɛbɛdɔ sukɔ kakra wɔ ha. Ɛnsɛ
sɛ me kyerɛkyerɛ anaasɛ nkyerɛkyerɛ, nanso momma me mmisa
mo adeɛ baako.
72 Yesu ne Asɛm no. Yɛnim saa. Twerɛ Kronkron no kaa sɛ ɔyɛ.
Ɔhoteni Yohane, ti a ɛdikan, “Mfitiaseɛ no na Asɛm no wɔ hɔ, na
Asɛm no ne Nyankopɔn na ɛwɔ hɔ, na Asɛm no yɛ Onyankopɔn.
Na Asɛm no bɛyɛɛ honam na ɛbɛtenaa yɛn mu.” Ɔdaso ara yɛ
Asɛm no. Afei berɛ a na Ɔtumi hunu wɔn adwene no, na ɛsɛ sɛ
wɔhunu sɛ ɛno ne Asɛm no, ɛfiri sɛ Onyankopɔn Asɛm no kaa sɛ
ɛno ne deɛ Ɔbɛyɛ. Na ɔyɛ Odiyifoɔ no.
73 Afei monhyɛ no nso, yɛhunu sɛ berɛ a Wɔwoo no no, bɛyɛ
mfirinhyia dummienu, Ɔkɔɔ ntomadan afahyɛ no ase. Na wakɔ
hɔ rekɔdi Twam no. Na, wɔresane wɔn akyi no, na watwa nna
mmiɛnsa akwantuo na wanhu No; wɔhunuuɛ, dweneeɛ, mmom,
buu no sɛ Ɔwɔ wɔn nkurɔfoɔ no mu.
74 Yɛbɛtumi anya adesua afiri mu. Ɛno dɔɔso pii ɛnnɛ! Afei mo
Mɛtɔdisfoɔ, Baptisfoɔ, Prɛsbiterianfoɔ, Lutafoɔ, Katolikfoɔ, deɛ
wo yɛ biara, hwɛ, moreyɛ saa adekorɔ no ara bi. Moredwene ɛfiri
sɛ saa Wesley no nyaa ɔhyewbɔ kɛseɛ, Luta nyaa ɔhyewbɔ kɛseɛ,
anaasɛ Pɛntɛkostefoɔ nyaa ɔhyewbɔ kɛseɛ, moredwene sɛ Ɔwɔ
nkurɔfoɔ no mu, berɛ a, ɛtɔ dabi a Ɔnni hɔ.
75 Wɔkɔ hwehwɛɛ No. Ɛhen na wɔhunuu No? Baabi a wɔgyaa
no, wɔ Yerusalem. Na berɛ a wɔhunuu No no, na ɛdeɛn na na
Ɔreyɛ? Abarimaa kumaa bi, a wadi mfirinhyia dummienu, ebia
ɔnkɔɔ sukuu da ɛka deɛ Nemaame akyerɛ No; ɛna aha no na Ɔwɔ
asɔrefie, a ɔne asɔfoɔ no redi anobaabaeɛ, ɛfa Nyankopɔn Asɛm
ho. Na Abɔfra no nyansa nomaa ahodwiri baa wɔn so. Adɛn? Ɔyɛ
Asɛm no. Afei monhwɛ.
76 Na afei ɛnyɛ sɛ merebu mo animtia mo Katɔlikfoɔ a mofrɛ
Maria sɛ Onyankopɔnmaame, namommamenkyerɛmomfomsoɔ
kakra wɔ ha. Sɛ wɔsii asafo no sii Maria so a, hwɛ deɛ ɛsiiɛ.
Afei ɔbaaeɛ na ɔkaa sɛ, “Oh, Wo papa ɛne me ahwehwɛWo, yɛde
nisuo.” Monhwɛ saa asɛm no yie, afei ɔno ara buu nadanseɛ no
fɔ. Ɔkaa sɛ, “Wo papa ɛneme ahwehwɛWo, yɛde nisuo.”
77 Monhwɛ saa Asɛm no. Ɔno ne Asɛm no. Ɔkaa sɛ, “Monnim
sɛ ɛsɛ sɛ Me yɛ M’Agya adwuma?” Monhwɛ Asɛm no tenetene
mfomsoɔ. Wɔ saa asɔfoɔ no anim hɔ ara, ɔsɛee n’adanseɛ. Ɔkaa
sɛ Honhom Kronkron na ɛyinsɛnee no, ɛna ɛha ɔkaa sɛ Yosef ne
“N’agya.” Hwɛ saa Asɛm no na kye no ntɛm? Ɔno ne Asɛm no.
Afei, monim sɛ abarimaa a wadi- mfirinhyia-dummienu renyɛ

saa. Ɔno ne Asɛm no. Ɔno ne Asɛm a waka ama saa berɛ not,
ɛno nti na Onyankopɔn suban a wadi ho adanseɛ wɔ Kristo mu.
Ɔtenetenee mfomsoɔ no nyinaa. Ɔkaa sɛ…

Wɔkaa sɛ, “Adɛn, yɛyɛMose asuafoɔ.”Wahu?
78 Ɔkaa sɛ, “Sɛ anka mo yɛ Mose asuafoɔ a, anka mobɛhu
Me. Ɔno na ɔtwerɛɛ Me ho asɛm. Mose kaa sɛ, ‘Awurade mo
Nyankopɔn bɛma Odiyifoɔ a ɔte sɛ me so.’ Sɛ monimMose a anka
mobɛhu Me.”
79 Na, hwɛ, berɛ biara Asɛm no tenetene mfomsoɔ a ɔwɔ da no
mu. Nanso nnipa no mpɛsɛ wɔbɛgye adie. Wɔkura mu saa ara,
adekorɔ no ara.
80 Nanso Yesu tenetenee Ɔno ara ne maame. Na Ne maame ayɛ
mfomsoɔ, ɛfiri sɛ na wadikan aka sɛ saa Abɔfra no Honhom
Kronkron na ɛnyinsɛnee no, na ɛha no ɔdanee n’adanseɛ no ɛna
ɔkaa sɛ Yosef na na ɔyɛ “nagya,” na ɔyɛ agya de ma—de ma Yesu.
Afei sɛ—sɛ Yosef…
81 Sɛ na Ɔyɛ Yosef ba a, sɛ na Ɔreyɛ Na agya adwuma a, anka
Ɔbɛwɔ duadwumfoɔ dan mu.
82 Nanso na Ɔreyɛ N’Agya adwuma, ɛwɔ Asɔrefie soro hɔ, ɔreka
saa kuo no anim. Wahu? Na Ɔreyɛ N’Agya adwuma, abarimaa
a na wadi-mfirinhyia-dummienu pɛ. “Monnim sɛ ɛsɛ sɛ me yɛ
M’Agya adwuma?”
83 Mohyɛɛ no nso berɛ a Satan sɔɔ Yesu hwɛɛeɛ no? Ne suban
wɔhɔ no, berɛ a na Ɔwɔ Ne nsɔhwɛ mu no, dii Ne ho adanseɛ
sɛ ɔyɛ Onyankopɔn, ɛfiri sɛ Ɔne Asɛm no na ɛtenaeɛ. Wohunu?
“Watwerɛ sɛ,” Satan kaa saa.

Yesu kaa sɛ, “Watwerɛ nso sɛ,” ɔneAsɛmno na ɛtenaeɛ.
84 “Onyankopɔn, wɔ mmerɛ ahodoɔ mu,” yɛkenkan wɔ ha.
“Onyankopɔn, wɔ mmerɛ ahodoɔ mu,” ɛno yɛ mmerɛ dada mu,
“su ahodoɔ,” kwan ahodoɔ, “nam anisoadehunu so dii Ne ho
adanseɛ kyerɛɛ N’adiyifoɔ.” Na ɛno yɛ odiyifoɔ suban, berɛ a
ɔhyɛɛ nnoɔma bi ho nkɔm na ɛsiiɛ. Afei na ɛno yɛ ne suban a
ɛredi ne ho adanseɛ, sɛ naOnyankopɔn ka ne ho. Ɛnneɛ na ɛnoma
no kwan sɛ ɔkyerɛ Asɛm no a ɛwɔ hɔ ma saa da no aseɛ, ɛfiri sɛ,
“Onyankopɔn Asɛm no ba adiyifoɔ no nkyɛn,” odiyifoɔ no suban,
ne sɛ Ɔhyɛɛ nkɔm ansana ɛresie.
85 Twerɛ Kronkron no kaa sɛ, “Sɛ obi wɔ hɔ, na deɛ ɔkaaeɛ no
ba mu a, ɛnneɛ montie no; nanso, sɛ amma mu a, monnye no nni,
monnsuro no, nanso me…sɛ—sɛ M’Asɛm nni ne mu. Nanso sɛ
ɛba mu a, ɛnneɛ na M’Asɛm wɔ ne mu.” Ɛno ne n’adanseɛ. Ɛno
ne odiyifoɔ suban.
86 Afei, Onyankopɔn, wɔ mmerɛ ahodoɔ mu, ɛno ne sɛnea
Ɔkyerɛ Ne suban di Ne ho adanseɛ kyerɛ nnipa, na ɔkasa fa
nnipa a wafrɛ no sɛ odiyifoɔ no mu. Afei, Twerɛ Kronkron no
ka sɛ, “Onyankopɔn, wɔ mmerɛ ahodoɔ mu, su ahodoɔ mu, nam
adiyifoɔ no so kasa kyerɛɛ agyanom.”

87 Yɛkenkanee nso sɛ, wɔ Petro a ɛtɔso mmienu, sɛ Nyankopɔn
Asɛm no nyinaa wɔn na wɔtwerɛeɛ. “Tete nnipa no, a Honhom
Kronkron kaa wɔn no, na ɛtwerɛɛ Twerɛ Kronkron no.” Na wɔyɛ
adiyifoɔ. Asɛm no ba wɔn nkyɛn ɛna Wɔtwerɛeɛ, wɔtwerɛ too
hɔ, nam nkanyan so. Ɛdikan na wɔyɛ adiyifoɔ a wɔadi wɔn ho
adanseɛ, afei wɔn—wɔtwerɛɛ nkanyan Asɛm no, ɛna na wɔwɔ
Ɔsoro adiyisɛm no nkyeraseɛ ɛfiri sɛ na ɛyɛ Onyankopɔn a ɔwɔ
nnipa no mu.
88 Afei ɛno ne kwan a Ɔyii Ne ho kyerɛeɛ wɔ Ne suban so de
dii adanseɛ, wɔn anisoadehunu a wɔdii ho adanseɛ no, na ɛyɛ
Onyankopɔn suban a ɛwɔwɔnmu, ɔreyiNe ho akyerɛ nnipa no.
89 Afei, ɛno ne kwan baako a na Ɔwɔ Kristo mu. Odiyifoɔ
yɛ biribi ketewaa bi. Kristo yɛ Nyankopɔn mmayɛ nyinaa. Na
Nyankopɔn wɔ Kristo mu, a ɔretwe wiase afam Ne ho. Na na Ne
suban di Ne ho adanseɛ, deɛ na Ɔyɛ, ɛma no dɔɔso ara sɛ Ɔkaa
sɛ, “Sɛ mannyɛ M’Agya nnwuma a, ɛnneɛ monnye nni. Sɛ menni
M’Agya suban a, ɛnne monnye Me nni, monnye deɛ Me ka no nni.
Sɛme nniM’Agya subanwɔMemu a, ɛnneɛmonnye nni, koraa.”
90 Afei, Ne suban nsakyera da. Onyankopɔn rentumi nsakyera
Ne suban, ɛmmoro nsene—nsene—sɛ deɛ adwammaa rentumi
nsakyera ne suban, anaasɛ biribi foforɔ bi bɛtumi asakyera ne
suban. Ɛfiri sɛ, mprɛ tenten a ɛwɔ adekann no mu no, ɛyɛ
adekann. Na sɛ wosakyera biribi a, ɛnneɛ na wasakyera no afiri
adekann no mu.
91 Ɛtesɛ wobɛtumi afa a—a prako, na wobɛtumi adware prako
no na—na wakeka ne bɔwerɛ so, tesɛ deɛ mmaa no yɛ no, na
wakeka n’ano, na wo de atadeɛ fɛɛfɛ hyɛ no. Ma saa prako no
mpue, ɔbɛkɔ atakyɛ mu pɛɛ, na wayantam mu bio. Adɛn? Ɔyɛ
prako, ne nyinaa ne no.Nanso, na, nanso,monim,worennyɛ…
92 Adwammaa renyɛ saa. Ɔrenkɔ saa atɛkyɛ no mu mpo. Ɔne
no rennya hwee yɛ. Ɛyɛ ne suban. Wohu? Wobɛtumi de atadeɛ
korɔ no ara bi ahyɛ no, nanso nokorɛ ni ɔrenyɛ, nokorɛ ni ɔrenkɔ
da. Deɛ ɛpue abɔntene no ho nhia; ɛyɛ deɛ ɛwɔ mu no. Afei,
Onyankopɔn a nemu na nkwa nyinaa firi no…
93 Momma saa adeɛ yi mpa mo ho. Merebɔ mmɔden, me de deɛ
ɛwɔ me mu nyinaa, reyɛ sɛ mobɛhunu biribi. Wohunu? Ɛyɛ mo
yieyɛ, me nnamfonom. Ɔregyinamo—ananmu.Wohunu?
94 Mamma ha sɛ mobɛhu me. Mamma ha, esiane sɛ baabi foforɔ
nni hɔ a mɛkɔ. Me baa ha esiane sɛ me nyaa atenka sɛ mɛba ha.
Me nyaa atenka sɛ ɔsomadwuma a Awurade de ama me no ɛsɛ sɛ
me yi kyerɛ nnipa a wɔwɔ ha, na merebɔ mmɔden sɛ mobɛhunu
deɛ Onyankopɔn yɛ ankasa seesei. Ɔno yɛ Ne bɔhyɛ Asɛm. Ɔyɛ
Asɛm no berɛ biara, na ɔnam suban a Ɔhyɛɛ ho bɔ no so na Ɔdi
Ne ho adanseɛ. Suban bi bɛpuewɔ berɛ bimu, a ɛwɔAsɛmnomu,
afei saa nnipa yi suban a ɛsɛ sɛ ɛpue ɛdi adanseɛ sɛ nnipa no nie.
95 Ɛno ne deɛ nti a na ɛsɛ sɛ Yesu yɛ Deɛ na Ɔyɛ. Na ɛsɛ sɛ wɔhu
no. Ɛnyɛ nwanwa sɛ na wɔyɛ anifirafoɔ. Adeɛ no…Ɔkaa sɛ, ɛwɔ

mu sɛ na Wayɛ anwanwadeɛ bebree, nso wɔantumi annye anni,
ɛfiri sɛ Yesaia kaa sɛ, “Wɔwɔ ani ɛnso ɛntumi nhunu ade, ɛne
aso na ɛntumi nte asɛm.” Wahu? Berɛ biara, ɛnyɛ ɔno nkoara Ne
berɛ; na mmom berɛ biara, sɛn, “Onyankopɔn, wɔ berɛ ahodoɔ,
su ahodoɔ,” wɔdaso ara ntumi nhunu.
96 Afei, Ne suban nni hwammɔ da. Ɛyɛ adekorɔ no ara berɛ
biara. Afei, monkae, Ne suban, Onyankopɔn suban no, ɛrentumi
nni hwammɔ. Sɛ ɛyɛ saa deɛ a, ɛnneɛ na Onyankopɔn adi
hwammɔ. Na Twerɛ Kronkron no kaa sɛ, wɔ Hebrifoɔ 13:8, sɛ,
“Yesu Kristo te sɛ deɛ ɔteɛ ɛnnora, ɛnnɛ, ɛne daapem.” Ɛno
nti, Ɔyɛ Onyankopɔn a ɔnsakyera no. Suban biara a na Ɔyɛ firi
mfitiaseɛ no, Ɔdaso ara yɛ saa suban korɔ no ara. Kwan biara a
Ɔyɛ adwuma no, berɛ biara a Ɔyɛɛ biribi not, Ɔyɛ no kwan korɔ
no ara so berɛ biara. Sɛ Wannyɛ no saa a, na ɛyɛ Ne suban na
asakyera, hwɛ, na Ne suban bɛkyerɛ biribi a ɛmfiri Onyankopɔn.
Wohunu? Enti yɛrenhunu baabi…
97 Sɛdeɛ Paulo kaaeɛ no, “Sɛ totorobɛnto no ma nnyegyeɛ a
ɛmu nna hɔ a, hwan na ɔbɛhunu aboaboa ne ho ama ɔko, sɛ
totorobɛnto noma nnyegyeɛ a ɛmu nna hɔ a?” Afei sɛ totorobɛnto
no ɛsɛ sɛ ɔhyɛn “bɔ woho adwaa,” ɛno ne deɛ ɛsɛ sɛ yɛyɛ, bɔ woho
adwaa. Sɛ totorobɛnto no hyɛn “monkɔ animu,” ɛno ne deɛ ɛsɛ
sɛ yɛyɛ, ɛyɛ monkɔ animu. Nanso Totorobɛnto no ne deɛn? Ɛyɛ
Onyankopɔn Asɛm. Ɛdi Nyankopɔn ho adanseɛ, ebia ɛyɛ—ebia
ɛyɛ “kɔ soro, tena ase, bɔ woho adwaa, wo nsa ngu wo ho,” deɛ
ɛteɛ biara. Ɛyɛ Onyankopɔn Totorobɛnto nyegyeɛ.
98 Na nyegyeɛ a ɛmu nna hɔ no, sɛ Twerɛ Kronkron no ka sɛ
ɛsɛ sɛ biribi sie; obi ka sɛ, “Oh, ɛno firi da foforɔ, ɛno.” Ɛnneɛ na
nyegyeɛ a ɛmu nna hɔwɔ hɔ. Ɛnneɛ nawonnim deɛwobɛyɛ.
99 Yesu kaa sɛ, “Me wɔ tumi sɛ mede Me nkwa to hɔ na mesane
fa bio.” Nyegyeɛ a ɛmu nna hɔ biara nni hɔ.
100 Ɔbaa no kaa sɛ, “Yɛnim sɛ Mesaia no bɛba; na sɛ Ɔba a, Ɔno
na ɔbɛka nnoɔma akyerɛ yɛn te sɛ deɛ Ɔyɛeɛ yi.”
101 Ɔkaa sɛ, “Me ne Ɔno.” Nyegyeɛ a ɛmu nna hɔ nni hɔ. “Me ne
Ɔno.” Uh-huh! Amen.

Wɔkaa sɛ, “Yɛn agyanom dii mannawɔ serɛ so.”
102 Ɔkaa sɛ, “Wɔa, obiara, wuui.” Ɔkaa sɛ, “Nanso Me ne Nkwa
Paanoo a ɛfiri Nyankopɔn firi Soro no.” Nyegyeɛ a ɛmu nna hɔ
nni hɔ. “Me neNkwaDua no, ɛfiri Eden turomu.”Daabi, nyegyeɛ
a ɛmu nna hɔ nni hɔ. Nokorɛ ni ɛnyɛ saa. Biribiara nni hɔ a ɛmu
nna hɔ. Deɛ Ɔyɛɛeɛ biara no na Ɛmu da hɔ.
103 Twerɛ Kronkron no mma nyegyeɛ a ɛmu nna hɔ. Ɛdi
Nyankopɔn suban ho adanseɛ wɔNe nyegyeɛmu.
104 Yesu kaa sɛ, wɔ Ɔhoteni Yohane 10:37, “Sɛ mannyɛ M’Agya
nnwuma a, deɛ…na menni saa M’Agya suban no a, ɛnneɛ
monnye Me nni. Wɔn ne nea, wɔdi Ne suban ho adanseɛ wɔ Me
mu, Ne suban.”



14 ASƐM A WAKA NO

105 Ɛfiri sɛ, Agya no ne Asɛm no, “Mfitiaseɛ no na Asɛm no
wɔ hɔ, na Asɛm no ne Nyankopɔn na ɛwɔ hɔ, na Asɛm no yɛ
Onyankopɔn,” na Onyankopɔn nam ne bɔhyɛ a ɛwɔ hɔ ma saa
berɛ no yi Ne suban kyerɛ.
106 Afei sɛ anka Ɔtenaa ase wɔ Mose berɛ so a, anka ɛrenyɛ
adwuma. Ɛna anka sɛ Mose tenaa Ne berɛ mu a, anka ɛrenyɛ
adwuma. Sɛ anka Ɔtenaa ase wɔ Noa berɛ mu a, anka ɛrenyɛ
adwuma, anaasɛ sɛ anka Noa tenaa ase Ne berɛ mu a. Na Noa
rehyɛ nkɔm fa nnoɔma a ɛwɔ hɔ ma saa da no, na ne suban ɛne
deɛ ɔyɛɛeɛ de Nyankopɔn Asɛm dii ne ho adanseɛ. Mose nso yɛɛ
adekorɔ no ara.
107 Na Yesu ba ha, na Asɛm a wɔhyɛɛ ho bɔ de ma saa berɛ no
dii ho adanseɛ wɔ Yesu Kristo mu nam Asɛm no suban so, a ɛyɛ
Onyankopɔn. Amen.
108 Honhom Kronkron no hwieguo no, wɔ nna a ɛdi akyire no,
agu nnipa mpapahwekwaa so, adi Nyankopɔn suban ho adanseɛ
wɔ nnipa no mu. Ɔhyɛɛ ho bɔ. Ɛyɛ Asɛm no. Ɔkaa sɛ Ɔbɛyɛ.
Obiara rentumi nyi mfiri hɔ. Ɔkaa sɛ Ɔbɛyɛ.
109 Enti saa nnoɔma yi nyinaa a Wahyɛ ho bɔ no, ɛno ne deɛ Ɔyɛ.
Ɛdi Ne suban ho adanseɛ. Aane, owura. “Monnnye nni, monnnye
deɛMe ka nni, sɛMe suban ɛnyɛ deɛ ɛfiri Nyankopɔn a.”
110 Afei monhyɛ no nso wɔ Yohane 14:12, “Deɛ ɔgye Me die
no,” Ɔkaa sɛ, “ɔwɔ M’adanseɛ, Me suban. Deɛ ɔgye Me die no,
nnwuma a Me yɛ no na ɔbɛyɛ nso.” Ɛno di adanseɛ sɛ Kristo
suban wɔ ne mu, ɔreyi Ne suban adi. Amen.
111 Menya nyamesommuatenka seesei ara, sɛme nne asie. Aane,
owura. Oh, my! Hwɛ, mfomsoɔ biara nni Ho! Ne Nkwa! “Deɛ
ɔgye Me die no, nnwuma a Me yɛ no ɛno na ɔbɛyɛ nso.” Hwɛ, ɛno
di suban no ho adanseɛ.
112 Adekorɔ no ara na Ɔkaaeɛ: “Sɛ Me suban nni Me ho adanseɛ
a,” Nyankopɔn a ɔwɔ—ɔwɔ Ne mu, ɛnneɛ Ɔno…monnye No nni.
Afei, Ɔkaa nso sɛ Wɔbɛdi ne ho adanseɛ wɔ ɛno mu. Afei, sɛ, sɛ
anni Ne ho adanseɛ a, ɛnneɛ na Ɔnyɛ deɛ Ɔkaaeɛ no.
113 Na, ɛnnɛ, sɛ Kristo anni Ne ho adanseɛ a, Kristo suban di
yɛn ho adanseɛ sɛ yɛfiri Kristo, yɛregye Asɛm no adie…Yesu
ne Asɛm no, enti na ɛsɛ sɛ ɔgye Asɛm no die. Na ɛbɛyɛ dɛn
na yɛbɛtumi aka sɛ yɛfiri Kristo mu, na yɛapo Asɛm biara a
ɛfiri saa Twerɛ Kronkron yi mu? Kristo Honhom Kronkron no
yɛ Nyankopɔn a ɔwɔ wo mu, na Ɔbɛsi bɔhyɛ biara so dua ɔde
“Amen.” Twerɛ Kronkron no kaa sɛ, “Saa nsɛnkyerɛnneɛ yi
bɛdi wɔn a wɔbɛgye adie akyi.” Onyankopɔn Honhom no kaa sɛ,
“Amen.” Wohunu?
114 Ɛmu baako renkasɛ, “Daabi, ɛno yɛ da foforɔ dea; na ɛno yɛ
asuafoɔ no nko ara dea.”
115 “Monkɔ wiase nyinaa na monka Asɛmpa no nkyerɛ abɔdeɛ
nyinaa. Ɔno, baabiara wɔ wiase nyinaa, deɛ ɔgyedie no, saa

nsɛnkyerɛnneɛ bɛdi nakyi, adekorɔ no ara.” “Ɔte saa ara ɛnnora,
ɛnnɛ, ɛne daapem,” suban no ho adansedie.
116 Ɛno ma Hebri 1:1, “Onyankopɔn a ɔfiri mmerɛ ahodoɔ, ɔnam
adiyifoɔ no mu rekasa kyerɛ agyanom,” ɔredi Kristo ho adanseɛ,
wanyane ɛnnɛ, ɔnam suban korɔ no ara so a Ɔyɛɛeɛ wɔ mmerɛ
ahodoɔ so.Wo hyɛɛ no nso? Onyankopɔ rensakyeraN’akwan da.
117 Wɔ tete Twerɛ Kronkron no mu no, sɛ daeɛsofoɔ bi so daeɛ
a, na odiyifoɔ biara nni asase no so a ɔbɛhwɛ sɛ saa daeɛ yi
yɛ nokorɛ anaasɛ ɛnyɛ, na wɔwɔ kwan foforɔ a wɔfa so hunu.
Wɔfa saa onipa no, ɛyɛ deɛ ɔsoo daeɛ no, wɔde no kɔ asɔrefie.
Aaron adaaboɔ no, deɛ na ɔyɛ ɔsɔfo panin no, wɔde sɛne dua
ho. Na saa ɔdaeɛsofoɔ yi ka ne daeɛ no. Ɛmfa ho ne papa ɛyɛ,
ne adekann a ɛyɛ; sɛ nyakoma Hann bi annte nyinam wɔ saa
aboɔ no so a, deɛ wɔfrɛɛ no Urim Thummim (Twerɛ Kronkron
akenkanfoɔ te aseɛ); ɛnneɛ, memfa ho sɛnea ɛyɛ adekann, ɛnte
saa. Deɛ ɛntaansie wɔ Nyankopɔn mu, Nyankopɔn suban, ɛsɛ
sɛ ɔyi Ne suban adie wɔ nyankoma mu, de akyerɛ sɛ Ɔdi Ne ho
adanseɛ wɔ nkransɛm no mu. Amen.
118 Me ka adekorɔ no ara anadwo yi. Urim Thummim dada no
afiri hɔ, nanso Asɛm no daso ara yɛ adeɛ a ɛdi Nyankopɔn suban
ho adanseɛ, dɔn a yɛtemu yi bɔhyɛ. Nyankopɔn subanwɔhɔ a dɔn
a yɛtemu yi bɔhyɛ di ho adanseɛ.
119 Ɛno ma Nyankopɔn yɛ adekorɔ sɛdeɛ na Ɔteɛ no. “Wɔmmerɛ
ahodoɔ,” hwɛ, “wɔ su ahodoɔ, Ɔnam adiyifoɔ no so kasa kyerɛɛ
agyanom.” “Na mmara no ɛne adiyifoɔ no bɛpem Yohane so;
ɛfiri saa berɛ no, Ɔsoro Ahennie no.” Hyɛ no nso, “Nanso wɔ
da a ɛdi akyire yi mu no,” ɔreka adekorɔ no ara Ɔyɛɛ no kane
no, “ɔnam Ne Ba Yesu Kristo so.” “Onyankopɔn, wɔ mmerɛ
ahodoɔ, su ahodoɔ, ɔnam adiyifoɔ so kasa kyerɛɛ agyanom; wɔ
da a ɛdi akyire yi mu,” ɔreyɛ adekorɔ no ara, “ɔrekasa kyerɛ
nnipa no (agyanom no) ɔnam Ne Ba Yesu Kristo so.” Wanyane
No afiri owuo mu, na Ɔte yɛn mu, redi Ne ho adanseɛ na ɔreka
nnoɔma ɛreba kyerɛ yɛn, na Ɔyɛ adwene temmufoɔ ɛne akoma
nsusuiiɛ. Yesu Kristo tesɛ deɛ ɔteɛ ɛnnora, ɛnnɛ, ɛne daapem!
“Onyankopɔn, wɔ mmerɛ ahodoɔ ɛne su ahodoɔ ɔnam adiyifoɔ
so kasa kyerɛɛ agyanom, nanso wɔ nna a ɛdi akyire yi mu no
ɔnam Yesu Kristo Ne Ba so.” Worentumi nsɛe Twerɛsɛm no. Ɛyɛ
pɛpɛɛpɛ.
120 Sɛdeɛ madikan aka no, Onyankopɔn nhia obiara sɛ ɔbɛkyerɛ
saa Asɛm yi aseɛ. Ɔkyerɛ Ɔno ara N’Asɛm ase. Sɛ Ɔka biribi a,
ɛyɛ hɔ, na ɛno ne nkyeraseɛ no. Wohunu? Ɔnhia obiara sɛ ɔbɛka
sɛ, “Ɛyɛ, me gyedi sɛ ɛkyerɛ sɛ yei.” Onyankopɔn nam Ɔno ara
Ne nkyeraseɛ so di ho adanseɛ.
121 Ɛyɛ, sɛ bɔhyɛ no wɔ hɔ ma saa da no a, yɛrentumi ntena
hann a ɛyɛ—ɛyɛ—ɛyɛ Luta deɛ, yɛrentumi ntenaWesley hannmu,
yɛrentumi ntena wɔn mu biara hann mu. Ɛsɛ sɛ yɛtena Hann a
wɔahyɛ ho bɔ ama saa da yi.

122 Ɛdeɛn sɛ Mose akɔMisraim, na ɔkaa sɛ, “Ɛyɛ, yɛrebɛsi adaka
kɛseɛ. Yɛrebɛtetɛ nsuo ani apue afiri saa ɔman yi mu akɔ. Nile
ɛrebɛyiri aba soro”? Wɔbɛhwehwɛ bobɔ nwoma no mu; bɔhyɛ
biara nni hɔ mma saa. Ɛno yɛ nokorɛ. Nanso, wo hu, ɔdii ne ho
adanseɛ sɛ Onyankopɔn diyifoɔ, ɛfiri sɛ deɛ ɔkaaeɛ no baa mu,
afei wɔhunuu sɛ ɔno na ɔwɔ Awurade Asɛm. Farao na ɔwɔ agyan,
nanso na Mose wɔ Asɛm no. Enti berɛ a wɔduruu po no ho no,
agyan no nyinaa memm po no ase; na Mose de Israel twaa po
no, wɔ asase pɛsɛɛ so, ɛfiri sɛ na ɔwɔ Asɛm no, ɛna na ɔyɛ Asɛm
no de ma saa dɔn no. Mose na ɔyɛ Asɛm no a wayi no adi ama
saa dɔn no.

Elia na ɔyɛ Asɛm no awayi no adi ama saa dɔn no.
123 Kristo yɛ Asɛm a wayi no adie, ɛne bɔhyɛ ahodoɔ a Ɔhyɛeɛ.
“Aka kakraa bi na wiase nhunu Me bio; nanso mo deɛ mobɛhu
Me, ɛfiri sɛ Mɛka mo ho, mpo mo mu, kɔsi wiase awieɛ. Nnwuma
a Me yɛ no ɛno na mo nso mobɛyɛ.” Ɔhyɛɛ saa nnoɔma yi ho bɔ.
Ɛyɛ deɛn? Ɛyɛ Onyankopɔn suban a ɔreyi N’Asɛm akyerɛ, te sɛ
deɛ Ɔyɛɛeɛ wɔ mmerɛ nyinaa mu.
124 Malaki 4, Ɔkaa sɛ, “Ansana Awurade da kɛseɛ a ɛyɛ hu
no aba, hwɛ, Meresoma odiyifoɔ Elia mabrɛ mo; na ɔbɛdane
mma no gyedie akɔ agyanom deɛ so bio, ansana saa da no aba.”
Ɔhyɛɛ ho bɔ.
125 Yesu kaa sɛ, wɔ Ɔhoteni Luka ti 17, “Sɛdeɛ ɛyɛeɛ wɔ Sodom
nna no mu no, saa na ɛbɛyɛ wɔ onipa Ba no mmaeɛ no mu, berɛ a
wɔreyi onipa Ba no adie.” Sɛ adiyisɛm no reyi ne ho adi a, wɔ nna
a wiase bɛyɛ sɛ Sodom, deɛn na ɛbɛyɛ? Saa Twerɛsɛm no suban a
ɛrehyɛ ma. Onyankopɔn a ɔnam Ne suban so redi Ne ho adanseɛ,
suban aWayɛ saa berɛ biara. Ɔrentumimfiri saa ho.
126 Nna a ɛdi akyire no, Ɔnam Ne Ba so dii ne ho adanseɛ.
Monhyɛ no nso sɛnea Onyankopɔn yɛ yeinom berɛ biara wɔ
ɔno…sɛdeɛ Ɔno al-…Ɔrensakyera N’akwan da.
127 Saa mmarima mmiɛnsa yi a wɔne Abraham kasaaɛ no, sɛdeɛ
na yɛreka wɔ hɔ no, wɔ Sodom nna nomu no.
128 Abraham na ɔyɛ onipa a ɔgye Nyankopɔn die. Ɔgyee
Nyankopɔn bɔhyɛ diiɛ. Sara, ne yere, na wadi mfirinhyia
aduosia-nnum, na Abraham adi aduɔson-nnum, berɛ a
Onyankopɔn frɛɛ no. Ɔkaa sɛ wɔrebɛnya a—abɔfra; Abraham
nam Sara so bɛnya abɔfra. Ɛbɛyɛ sɛ deɛ ɛyɛ sere kakra no, nanso
me susu sɛ ɔnyaa ne nyinaa—mpabowa nketewa ɛne mpaneɛ pii,
ɛne biribiara, wayɛ ahosiesie, ɛfiri sɛwɔrebɛnya saa abɔfra no.
129 Nna aduonnu-nwɔtwe a ɛdikan no akyire no, adɛn, Abraham
bɛtumi abisa Sara sɛ, “Watenka te sɛn, ɔdɔfoɔ?”

“Nsonsonoeɛ biara nni mu.”
“Animuonyam nka Nyankopɔn, yɛnsa bɛka, sɛdeɛ ɛteɛ

biara.”
“Ɛyɛɛ dɛn na wo hunuuɛ?”



ONYANKOPƆN A ƆNAM NE SUBAN SO REDI NE HO ADANSEƐ 17

“Nyankopɔn na ɔkaa saa.”
Afe atwam. “Watenka te sɛn, ɔdɔfoɔ?”
“Nsonsonoeɛ biara mmaaɛ.”
“Yɛnsa bɛka, sɛdeɛ ɛteɛ biara. Onyankopɔn na ɔkaa saa.”
Mfirinhyia nnumatwam. “Watenka te sɛn seesei, ɔdɔfoɔ?”
“Nsonsonoeɛ biara mmaaɛ.”
“Yɛnsa bɛka, sɛdeɛ ɛteɛ biara. Onyankopɔn na ɔkaa saa.”

130 Ɛdeɛn ne no? Na ɔwɔ Nyankopɔn bɔhyɛ. Ɔgyee Nyankopɔn
diiɛ, na ɔyɛɛ te sɛNyankopɔn: ɔsɔɔ bɔhyɛAsɛmnomu. Ɔno…
131 Mfirinhyia aduonu-nnum twaa mu. Mpaboa nketewa no
adane akokɔsradeɛ, nanso ɔkɔɔ so ara sɔɔ mu. Afei wanyini, na
ne mu akoa, na ne tebea nyɛ koraa; na Sara awotwaa awu koraa
ne sa, ɛna wayɛ bonin. Na tebea bi a wɔwɔmu!
132 “Watenka te sɛn, Abraham, amanaman agya?” ne namfonom
awɔyɛ adantɛmu-agyidifoɔ no bɛka akyerɛ no.
133 “Ɛyɛ, animuonyam nka Nyankopɔn, Matenka yɛ. Yɛnsa bɛka
saa abɔfra no, sɛdeɛ ɛteɛ biara.” Ɛfiri sɛ Onyankopɔn bɔhyɛ ho
deɛ wanhinhim wɔ annyeannie mu; nanso na ne ho yɛ den, ɔreyi
Nyankopɔn ayɛ, ɛfiri sɛ na wagye atomu sɛ deɛ Nyankopɔn kaaɛ
no, Nyankopɔn bɛtumi ayɛ. Amen. Gyidini subanwɔ hɔ.
134 Na mo nsoɛɛ? Wohu? Na yɛn nsoɛɛ, Abraham mma? Na wɔde
Nyankopɔn Asɛm na ɛdi yɛn ho adanseɛ, sɛ bɔhyɛ, na yɛn suban
na ɛdi yɛn ho adanseɛ, sɛ yɛgye No di ankasa? Anaasɛ, yɛnnim-
deɛ yɛreka, yɛhuri firi ha, na yɛkɔ ha, na yaba ha, na yabɔ yɛn
tiri mu, na yɛnnim-deɛ yɛreka faHo? Ɛnneɛ, na yɛnyɛAkristofoɔ,
yɛyɛ adantɛmu gyidifoɔ.
135 Nanso, sɛ yɛ gyina bɔhyɛ no mu paa, tiatia mu wɔ hɔ na
yɛtena Mu a! Abraham yɛɛe.
136 Afei yɛhunu sɛ, dakoro bi ɔhunuu mmarima mmiɛnsa sɛ
wɔreba, wɔnam. TwerɛKronkron no kaawɔ ha sɛ, “Ɛyɛ da nomu
berɛ a ɛyɛ hyeɛ,” na ɛbɛyɛ awia berɛ. Saa mmarima yi nanteeɛ
ɛna wɔrekasa kyerɛ no. Yɛteaseɛ sɛ wɔn mu mmienu kɔɔ Sodom.
Me gyedi sɛ yɛkasa faa ho anadwo foforɔ no. Wɔn mu baako ne
no tenaae.
137 Hwɛ saa Ɔbarima no a ɔfrɛɛ no no…deɛ ɔne no tenaaɛ no,
deɛ Ɔbarima no yɛɛeɛ.WɔnamNe suban so dii baako ho adanseɛ,
sɛ Ɔyɛ Elohim.
138 Elohim, asɛmfua no ara a ɛwɔ Twerɛ Kronkron mu no,
“Mfitiaseɛ no Onyankopɔn…” Afei, mo mu nimdefoɔ biara
nim sɛ saa asɛmfua Onyankopɔn a ɛwɔ hɔ no kyerɛ, wɔ Hebri
mu, sɛ “Elohim,” a ɛkyerɛ sɛ, “Otumfoɔ no, deɛ ne ho so-ne ho
so, deɛ-ɔtenehoase,” ɔnhia mmoa mfiri obiara hɔ, ɔnhia obiara
nkyerɛkyerɛmu; Ɔno ara yɛ N’adeɛ. Ɔno ne Onyankopɔn a ne ho
so-ne ho so, ɔwɔ baabiara, ɔhunu adeɛ nyinaa, ɔtumi adeɛ nyinaa
yɛ. Ɔno ne Onyankopɔn.

139 Ɔno na Ɔwɔ hɔ no. Na afei Abraham, agya yi a ɔsɔɔ Asɛm
no mu no, ɔhwɛɛ saa Ɔniiko no. Na berɛ a saa Ɔniiko no danee
N’akyi kyerɛɛ ntomadan no, Ɔkaa sɛ, “Wo yerewɔ hen, Sara?”

Ɔkaa sɛ, “Ɔwɔ ntomadan nomu, wɔW’akyi.”
140 Ɔkaa sɛ, “Mɛba abɛsra wo wɔ nkwa berɛ no mu, na wo bɛnya
saa abɔfra a mahyɛ wo ho bɔ no.”
141 NaSara sereeɛ. NaDeɛ na ɔne no rekasa no, kaa deɛ Sara kaa
no wɔ ntomadan nomu no kyerɛɛ no, wɔ N’akyi.
142 Afei, wɔ Gyenesis, wo bɛkenkan ɛno. Yɛhunu sɛ afei,
Abraham, saa Ɔbarima yi adi Ne ho adanseɛ akyire yi no…
143 Ɛdeɛn ne no? Hebrifoɔ, ti 4, nyiyimu 12, ɔkaa sɛ,
“Onyankopɔn Asɛm yɛ nnam, ahoɔden wɔ mu sene nkrantɛ-
anofanu, adwene temmufoɔ ɛne akoma nsusuiɛ.”
144 Ɔnim sɛ woi ne Ɔbarima no. Ɔnim sɛ adiyifoɔ biara nni asase
no so gye ɔno, na ɛno nti na Awurade Asɛm aba ne nkyɛn. Na ɔno
ne odiyifoɔ no, na ɛha Asɛm no aba odiyifoɔ no nkyɛn.
145 Ade korɔ no ara na Yohane Suboni teɛ. Na odiyifoɔ biara nni
hɔ bɛyɛ mfirinhyia ahannan. Me kae…
146 Ebia Oduyɛfoɔ Davis panin no te ha, anadwo yi, deɛ ɔbɔɔ me
asu wɔ Gyidie no mu Baptist Ɔsɛmpakani panin no. Na ɔtaa ne
me gye akyinnyeɛ. Ɔkaa sɛ, “Billy, seesei wo yɛ abɔfra. Ɛsɛ sɛ wo
tie me.”

Me kaa sɛ, “Ne nyinaa yɛ, OnuabarimaDavis, meretie.”
147 Ɔkaa sɛ, “Worehwɛ, wɔammɔ Yohane asu. Enti na ɔrebɔ asu,
nanso wɔammɔ no asu; na obiara mfata sɛ ɔbɛbɔ no asu.” Ɛno
ne Baptist nkyerɛkyerɛ papa. “Na Yesu nie, na ɔkaa sɛ afei…
Yohane kaa sɛ, ‘Wo na ɛsɛ sɛ Wobɔ me asu; adɛn na Wo reba me
nkyɛn?’ Ɛna Ɔkaa sɛ, ‘Ma ɛnyɛ saa.’” Ɔkaa sɛ, “Na afei berɛ a
‘ɔmaa No kwan’ no,” ɔkaa sɛ, “worehwɛ, afei Yohane bɔɔ Yesu
asu. Na berɛ a Ɔfirii nsuo no mu no, afei ɔsoro bueeɛ na Ɔhunuu
Nyankopɔn te sɛ aburuburo, a ɔreba fam na ɔrekɔ Ne so, ‘Oyi
ne Me dɔ Ba, a Ɔfata sɛ Me tena ne mu.’” Nanso, daabi, me ne
Oduyɛfoɔ Davis nyɛ adwene, nanso na wafom.
148 Hwɛ, Yohane ne odiyifoɔ no, na berɛ biara Asɛm no ba
odiyifoɔ no nkyɛn. Enti sɛ Asɛm no abɛyɛ honam a, Ɛsɛ sɛ ɔba
odiyifoɔ no nkyɛn, sɛ ɛteɛ biara; ɛfiri sɛ, na ɔredi Asɛm no ho
adanseɛ, na ne suban ankasa dii ne ho adanseɛ saa. Asɛm no Nie,
afei deɛn na ɛsiiɛ? Berɛ a ɔnante duruu Yesu anim pɛ, Yohane kaa
sɛ, “Ɛsɛ sɛ Wo na anka wo bɔ me asu; adɛn nti na Wo reba me
nkyɛn?”
149 Yesu kaa sɛ, “Ma ho kwan, na saa na ɛsɛ sɛ (ɛyɛ nhyɛ ma yɛn)
sɛ yɛhyɛ tenenee nyinaa ma.” Yohane na ɔyɛ odiyifoɔ no; Ɔno ne
Asɛm no. Ɔno ne Afɔrebɔdeɛ no, ɛna Ɔno na ɔrebɛhyɛ Ne som
adwuma ase wɔ asase so, na ɛsɛ sɛ wɔhohoro Afɔrebɔdeɛ no ho
ansana wɔde ama. Na Yohane bɔɔ No asu, ɛfiri sɛ na ɔnim. “Ma

ho kwan saa, ɛfiri sɛ ɛsɛ sɛ yɛhyɛ tenenee nyinaa ma.” Ɛsɛ sɛ
wɔhohoro Afɔrebɔdeɛ no ho ansana wɔde ama, ɛno nti Yohane
bɔɔ No asu. Ɛnyɛ Yesu na ɔbɔɔ Yohane asu. Yohane bɔɔ Yesu asu.
“Ma ho kwan saa.”
150 Hyɛ no nso, Abraham nie, na na ɔwɔ Awurade Asɛm no.
Awurade Asɛm No baa ne nkyɛn. Ɔno ne odiyifoɔ no. Na afei
Asɛm no nie. Ɔfrɛɛ no, “Abraham,” ɛnyɛAbram.
151 Nna kakraa ansana no, na ne din de Abram—de Abram,
seesei ɛyɛ Abraham. Ne yere de Sari, seesei ɛyɛ “Sara,” ɛnyɛ S-
a-r-r-a; S-a-r-a. Ɛnyɛ (A-b-r-a-h-a-m) A-b-r-a-m, na mmom A-
b-r-a-h-a-m, Abraham.
152 Na Ɔbarima yi dii Ne ho adanseɛ, berɛ a Ɔkaa sɛ,
“Abraham!” Oh, me!

Abraham kaa sɛ, “Elohim!”
153 Asɛm no ne odiyifoɔ no na ɛwɔ Hɔ no, waka abomu, wadi
wɔn baanu ho adanseɛ.
154 Elohim, Ɔkaa sɛ, “Wo yere Sara, wɔ hen?”
155 Ɔkaa sɛ, “Ɔwɔ ntomadan no mu, wɔ W’akyi.” Na ɔno…Afei
anwanwadeɛ no siiɛ. Elohim! Abraham frɛɛ No, “deɛ ne ho so ne
ho so, Ɔtumfoɔ, Nyankopɔn a ɔtumi adeɛ nyinaa yɛ.”
156 Yesu kaa sɛ, berɛ a na Ɔwɔ asase so no, Ɔyɛɛ adekorɔ no
ara a Elohim yɛɛeɛ no. Ɛno na ɛdii Ne suban ho adanseɛ sɛ ɔyɛ
Nyankopɔn.
157 Na Ɔkaa sɛ, ansana, “Wɔ nna a ɛdi akyire nomu no, onipa Ba
no mmaeɛ no mu no, berɛ a Ɔreyi no adie no, saa tebea yi bɛsane
asi bio, te sɛ deɛ ɛsii wɔ Sodom.” Elohim a ɔwɔNe nkurɔfoɔ ntam,
Onyankopɔn Tumfoɔ no! Ɛno ne deɛ Twerɛsɛm no ka. Elohim a
ɔwɔ nkurɔfoɔ no ntam!
158 Mfirinhyia aduannan ni a ɔde Honhom Kronkron abɔ yɛn
asu, Elohim, Nyankopɔn! Na asafo no…
159 Hwɛ, Abraham hunuu nsɛnkyerɛnneɛ baako, ɔfrɛ foforɔ;
nsɛnkyerɛnneɛ, ɔfrɛ; ɔfrɛ, nsɛnkyerɛnneɛ; ɔretwɛn saa bɔhyɛ ba
no. Nanso nsɛnkyerɛnneɛ a ɛdi akyire a ɔhunuuɛ no, ahoyie a ɛdi
akyire, Onyankopɔn nsra a ɛdi akyire ansana bɔhyɛ ba no reba,
ɛyɛ Elohim a ɔwɔ honammu. Afei na bɔhyɛ ba no aba.
160 Na Abraham Aseni no retwɛn bɔhyɛ Ba no, Yesu Kristo. Na
wɔahunu nsɛnkyerɛnneɛ, Honhom Kronkron no hwieguo, kasa
foforɔ kasa, Nyankoma ayaresa, ɛne deɛ ɛkeka ho. Mmom berɛ a
wɔreyi onipa Ba no adie, Elohim bɛsane aba Abraham adehyeɛ
Asefoɔ no nkyɛn bio na wayi adekorɔ no a Ɔyii no saa da no
kyerɛeɛ no bio, amen, Elohim, sɛdeɛ na ɔteɛ no! Adɛn? Ɛbɛyɛ
Onyankopɔn suban.
161 Afei, sɛ na Kristo ne Onyankopɔn a, “Mpo aka kakraa bi
na ewiase nhu Me bio; nanso mo deɛ mobɛhu Me, ɛfiri sɛ mɛka

mo ho, mpo mo mu, akɔsi nnoɔma nyinaa, awieɛ. Nnwuma a Me
yɛɛeɛ no na mo nso mobɛyɛ.”
162 Yesu kaa saa wɔ—wɔ Luka, ti 17. Ne nyinaa yɛ, sɛ yɛgye di na
yɛhunu saa nna yi awieɛ a, ɛsɛ sɛ saa tebea yi kɔso bio.
163 Ɛno nti, Hebri 1:1, “Onyankopɔn, wɔ mmerɛ ahodoɔ mu nam
adiyifoɔ no mu dii Ne ho adanseɛ, wɔ saa nna yi awieɛ adi
adanseɛ afa Ne Ba no wusɔreɛ afiri owuo mu no ho,” nam so de
suban korɔ no ara a na Ɔwɔ no ama Asafo no, ama Hebrifoɔ 13:8
ayɛ nokorɛ pɛpɛɛpɛ.
164 Wɔrentumi nyiyi ntakra foforɔ biara mfiri ɛno mu. Ɛno yɛ
ɔkɔdeɛ ntakra.Wakabomdendeeden, ɛfiri sɛ wɔyɛ ɔsoro anomaa.
[Ahoma no so yɛ hunu—Ɔs.]…wɔde ɔkɔdeɛ aduane na ɛma
wɔn die.
165 Afei yɛhyɛ no nso sɛ, “Wɔ mmerɛ ahodoɔ mu no, su ahodoɔ,
Ɔnam adiyifoɔ no so kasa kyerɛɛ agyanom, wɔ nna ɛdi akyire yi
mu ɔnamNe Ba Yesu Kristo so, de anyane No afiri owuomu.” Na
ɛha no Ɔwɔ yɛn ntam, mfirinhyia mpem mmienu akyi, Yesu korɔ
no ara, ɛnyɛ adiyifoɔ no mu baako; Yesu, halleluya, Onyankopɔn
Ba no a wasɔre afiri owuo mu no!
166 Yesu kaa sɛ, dakoro bi, Ɔkaa sɛ, “Nnɛ mma abɔnefoɔ
ɛne awaresɛefoɔ hwehwɛ nsɛnkyerɛnneɛ, na wɔbɛnya
nsɛnkyerɛnneɛ.” Nnɛ mma abɔnefoɔ ɛne awaresɛefoɔ. Berɛ bɛn
na ewiase yɛɛ abɔnefoɔ, anaasɛ awaresɛefoɔ ɛne adesɛefoɔ, sene
sɛ deɛ ɛteɛ ɛnnɛ yi?
167 “Sɛdeɛ na ɛteɛ wɔ Yona nna no mu no, sɛdeɛ Yona dii nnansa
awia ne anadwo wɔ bonsu yam no, saa ara nso na onipa Ba no
bɛdi asase ase nnansa awia ne anadwo.”
168 Ɛnneɛ, “ɛnnɛ mma abɔnefoɔ ɛne awaresɛefoɔ” bɛnya
nsɛnkyerɛnneɛ. Nsɛnkyerɛnneɛ bɛn ne no? Ɔwusɔreɛ
nsɛnkyerɛnneɛ. Na yɛnya no ɛnnɛ, mfirinhyia mpem mmienu
akyi, Ɔdaso te ase. Ɔwɔ yɛn ntam, anadwo yi, te sɛ deɛ ɔteɛ
ɛnnora, ɛnnɛ, ɛne daapem, ɔnam Nyankopɔn suban so redi Ne
ho adanseɛ, ɔreda Asɛm no adi wɔ da yi mu sɛdeɛ Ɔhyɛɛ bɔ sɛ
ɔbɛyɛ no. Amen.
169 Asɛm no na Ɛwɔ hɔ no. Afei mo bɛgye nsɛnkyerɛnneɛ no adi?
ɛno ne deɛ aka, nna a ɛdi akyire, ɔnam Ne Ba no so redi Ne ho
adanseɛ. Hyɛ no nso.
170 Onyankopɔn kasa kyerɛɛ Mose wɔ mmerɛ ahodoɔ. Wɔ
Deuteronomium 18:15, ɔkaa sɛ, “Awurade mo Nyankopɔn No
bɛma Odiyifoɔ a ɔte sɛ Me so.” Afei monhwɛ. Ɛno ne Asɛm no.
Ɛno ne Asɛm no. Na ɛno yɛ Onyankopɔn. Na ɛno nyɛMose. Ɛbɛyɛ
dɛn na Mose ahunu saa? Na ɔyɛ onipa. Nanso Nyankopɔn, ɔnam
Mose so rekasa no, kaa yei sɛ. Mo gyedi saa? Ne nyinaa yɛ.
171 Afei mo nhyɛ no nso Yesu, monhwɛ sɛnea Ne—Ne suban dii
saa bɔhyɛ Asɛm no ho adanseɛ sɛ ɛyɛ nokorɛ. Nokorɛ ni ɔyɛɛeɛ.
Wɔde saa suban aMose kaa sɛ Ɔbɛyɛ no na ɛdii ne ho adanseɛ.

172 Wɔn mu pii, te sɛ ɛnnɛ, wɔpɛ sɛ wɔhunu odikanfoɔ kɛseɛ
bi. “Oh, woi ne Dɔkota Ph. Sei-ne-sei. Ɔfiri Hartford Suapon
mu.” Anaasɛ, “Ɔfiri baabi kɛseɛ bi te saa.” Ɛno nyɛ Nyankopɔn
adanseɛ. Daabi, daabi. Ɛmfa ho hwee. Asɛm no ne deɛ ɛdi
Nyankopɔn ho adanseɛ. Moahu?
173 Yesu na ɔnyɛ nwomanim ni, ɛna na Ɔnyɛ ɔsɔfoɔ, ɛna na Ɔnyɛ
owura, mma ewiase. Na ɔyɛ obi a ɔmfra, dema ewiase.
174 Nanso no Onyankopɔn nam Ne so resi N’Asɛm so dua, deɛ
ɛma No yɛ Immanuel. Ɛno ne N’adanseɛ. Afei, ɛha, Yesu rehyia
yei pɛpɛɛpɛ sɛdeɛmmerɛ ahodoɔmu noNyankopɔn kaa sɛ Ɔbɛyɛ
no, ɔnamMose so, deɛ Ɔbɛyɛ.
175 Afei monhwɛ berɛ a Ɔhyiaa Petro, sɛdeɛ yɛyɛɛ yikyerɛ
anadwo bi no, berɛ a Ɔhyiaa Petro na ɔkakyerɛɛ Petro deɛ na
ne din yɛ. Saa nsɛnkyerɛnneɛ yi na ɛdii adanseɛ faa Ne Mesaia a
na ɔyɛ no ho, kyerɛɛ Petro, ɛfiri sɛ na Asɛm no aka sɛ, “Awurade
mo Nyankopɔn No bɛma Odiyifoɔ so.”
176 Na Petro baae, akane na ɔyɛ Simon, ɔbaa baabi a na Ɔwɔ.
Na Yesu hwɛɛ no, ɔkaa sɛ, “Wo din de Simon, na wo yɛ Yona
ba.” Ɛno na ɛdii Kristo suban ho adanseɛ sɛ ɔne Asɛm no a Mose
hɛɛ ho bɔ no. Petro hunuu sɛ saa nsɛnkyerɛnneɛ no dii Yesu ho
adanseɛ sɛ Mesaia. “Onyankopɔn a ɔwɔ Kristo mu,” ngosra no de
ma nna a ɛdi akyire no. DemaNatanael…Monkae, Ɔkaa Simon
din kyerɛɛ no.
177 Afei, monhwɛ, Ɔkaa deɛ na Natanael ayɛ kyerɛɛ no. “Me
hunuu wo berɛ a na wo wɔ dua no ase no.” Ɛno na ɛdii Ne ho
adanseɛ sɛ Mesaia.
178 Ɔkaa sɛ, “Wo ne Onyankopɔn Ba no. Wo ne Israel Hene no.”
Wɔnam bɔhyɛ Asɛm no a ɛma No yɛ Mesaia no so na ɛdii ne ho
adanseɛ. “AwurademoNyankopɔnNo bɛmaOdiyifoɔ so.”
179 Ɔbaa ketewa no a ɔwɔ abura no ho no, Ɔkaa deɛ na ɔyɛ kyerɛɛ
no, na ɛno dii ne ho adanseɛ sɛ woi ne Mesaia a wɔhyɛɛ ne ho bɔ
no. Mohu?
180 Ne suban, Ne suban, ɛne Asɛm a wɔredi ho adanseɛ.
Na Ne suban rekyerɛ sɛ Asɛm no ne Onyankopɔn, enti ɛno
ne Onyankopɔn a ɔredi ne ho adanseɛ wɔ Kristo mu. Afei
monhwɛ. Hwɛ.
181 Petro deɛ, Ɔnam Petro din a ɔbɔɔeɛ so dii ne ho adanseɛ
kyerɛɛ no. Ɔnam deɛ ɔkakyerɛɛ Natanael ɛfa deɛ na ɔreyɛ ho dii
adanseɛ kyerɛɛ no. Ɔdii ne ho adanseɛ kyerɛɛ ɔbaa no, ɛnam deɛ
ɔkakyerɛɛ ɔbaa no deɛ na ɔyɛ. Deɛ ɔno…nea na ɔno yɛ; deɛ ɔno
ayɛ; ɛne deɛ ɔno ɛyɛ. Ɔdii Ne Mesaia suban ho adanseɛ, ɛno ne
Mesaia no suban.
182 Hwɛ sɛ ɔbaa ketewa no kaa adekorɔ no ara bi. “Owura,
mahunu sɛ Wo yɛ odiyifoɔ. Yɛnyaa odiyifoɔ bɛyɛ mfirinhyia ɔha
pii ni. Yɛanya asɔre pii, ntawantawa pii ɛne asafofekuo nsonsoeɛ

pii, nanso yɛnyaa odiyifoɔ bɛyɛ mfirinhyia ɔha pii ni. Yɛnim sɛ
sɛMesaia no ba a, yei ne deɛ ɛbɛdi Ne ho adanseɛ.”
183 Ɔkaa sɛ, “Me ne Ɔno, deɛ ɔrekasa kyerɛ wo no.” Adeɛ biara a
ɛmu nna hɔ nni ho, “Me ne Ɔno.” Ɛno na ɛdii Ne ho adanseɛ.
184 Ɔbaa no a na mogya retu no no, ɔnam Asɛm no so na ɔdii Ne
ho adanseɛ. Sɛn? Ɛnam deɛ Ɔyɛɛeɛ so berɛ a ne gyidie sɔɔ Ne mu.
Ɔdanee ne ho ɛna ɔkaa sɛ, “Hwan na ɔsɔɔ Me mu?” Ɔhunuu sɛ
biribi asi. Ɛno na ɛdii Yesu ho adanseɛ sɛMesaia.
185 Ɔgyee no diiɛ, ɛna ɔkaa sɛ, “Sɛ mɛtumi asɔ N’atadeɛ mu a,
anka me ho bɛtɔ me.”
186 Enti berɛ a ɔsɔɔ mu pɛ, Ɔdanee ne ho, ɔkaa sɛ, “Seesei hwan
na ɔsɔɔ Me mu?” Na wɔn nyinaa anye antomu. Nanso Ne Mesaia
suban no…
187 Amen!Mewɔ anidasoɔ sɛmohunu saa, asɔrefoɔ.Montie, berɛ
a yɛde reba awieɛ yi.
188 Ɛhɔ na ɔsɔɔ Ne mu. Na ɛbɛyɛ ɔha, ebia, wɔpɛ sɛ wɔsɔ Ne mu.
Petrompo kaa n’anim, ɔkaa sɛ, “Ɛyɛ, wɔn nyinaa resosɔWomu.”
189 Ɔkaa sɛ, “Aane, nanso obi sɔɔ Me mu sononko.” Ɛno yɛ
sononko, saa gyidie nsɔmu. Mohu? Ɔkaa sɛ, “Obi sɔɔ Me mu. Ɛyɛ
nsɔmu sononko. Mayɛ mmerɛ. Ahoɔden afiri Me mu. Ahoɔden
afiri Me mu kɔ.” Afei, Ɔno na ɔgyina hɔ no.
190 Afei, mpo Ɔno ara N’asuafoɔ reka sɛ, wɔ nsɛm foforɔ mu no,
“Woreyɛ—reyɛ te sɛ Obi a n’adwene asɛe. Adɛn, nkurɔfoɔ, obiara
resɔ Wo mu.”
191 Monhwɛ Ne, monhwɛ N’adansedie seesei. Ɔdanee ne ho,
hwɛɛ nipakuo no mu. Ɔyii no firii mu. Wantumi amfa ne ho ansie
bio. Ɔkaa ne tebea kyerɛɛ no, ɛna ɔkaa sɛ, “Ne gyidie ama ne ho
ayɛ no den.”
192 Ɔhunuuɛ, ɔnam yei so, sɛ, Hebrifoɔ 4:12, “Asɛm no yɛ adwene
temmufoɔ, ɛyɛ akoma nsusuiɛ.” Ne suban dii Ne ho adanseɛ
sɛ ɔyɛ “Nyankopɔn Asɛm a ɔbɛyɛɛ honam na ɔbɛtenaa yɛn
mu.” Amen.
193 Me dwene sɛ adekorɔ no ara di Ne ho adanseɛ anadwo yi,
Yesu Kristo a wasɔre afiri awufoɔ mu a ɔte yɛn mu anadwo yi,
ɔte sɛ deɛ ɔteɛ ɛnnora, ɛnnɛ, ɛne daapem. Afei, sɛdeɛ Hebrifoɔ
13:8 yɛ nokorɛ no, Ne suban bɛdi Ne ho adanseɛ ɛnnɛ, sɛdeɛ ɛyɛɛ
kane no, tebea korɔ no ara.
194 Monhwɛ Kleopas ɛne wɔn, wusɔreɛ no akyi. Yesu dii Ne ho
adanseɛ wɔ kwan a Ɔfaa so buu saa paanoo no, Ɔyɛɛ no sɛdeɛ
Ɔyɛɛeɛ ansana wɔbɔɔ No asennua mu no. Na wɔn…Ɛno dii Ne
suban ho adanseɛ, ɛfiri sɛ ɛno ne kwan a Ɔfaa so yɛɛ no.
195 Afei sɛ anka Ɔwɔ ha anadwo yi a, sɛn na Ɔbɛdi Ne ho
adanseɛ? Te sɛ deɛ Ɔyɛɛ no ɛnnora, ɛfiri sɛ Ɔte saa ara ɛnnɛ, na
ɔbɛyɛ saa ara daapem. Ɛyɛ adansedie no. Hebrifoɔ 4, nnan-…
14 ɛne 15, “Ɔno yɛ afei…”Ɔka sɛ, “Ɔno ne yɛn Sɔfo Panin a ɔwɔ

yɛn ahoɔmmerɛmu atenka.” Ɔno ne yɛn Sɔfo Panin seesei ara. Ne
wusɔreɛ akyi no, ne wuo akyi no, Ne sie akyi no, Ne wusɔreɛ akyi
no, Ne soro kɔ akyi no, amen, Ɔdaso ara te sɛ deɛ ɔteɛ ɛnnora,
ɛnnɛ, ɛne daapem, Ɔsɔfo Panin a ɔwɔ yɛn ahoɔmmerɛ mu atenka.
Amen. Ɔyɛ saa, seesei ara, de ma ɔbarima biara ɛne ɔbaa biara
a wo wɔ ha a wobɛgye adie. Ɔno ne yɛn Sɔfo Panin, te saa ara
ɛnnora, ɛnnɛ, ɛne daapem.
196 Ɔdaso ara te ase. Mo gye di saa? [Asɔrefoɔ no ka sɛ, “Amen.”—
Ɔs.] Ne suban kɔ so ara di Ne ho adanseɛ sɛdeɛ Ɔteɛ berɛ a na
Ɔte asase soɔ no. Ɔdaso ara te ase wɔ ha, anadwo yi, wɔ Honhom
Kronkron tebea mu. Ɔdaso te ase. Na Ne suban di N’akyi, sɛdeɛ
ɛteɛ berɛ biara no, sɛ Ɔdaso ara te ase.
197 Me da ase, anadwo yi, sɛ, “Onyankpɔn, wɔmmerɛ ahodoɔ ɛne
su ahodoɔ so nam adiyifoɔ no so kasa kyerɛɛ agyanom, wɔ nna a
ɛdi akyire yi mu ɔnamNe Ba Yesu Kristo so.”
198 Me, na mennim sɛ makasa akyɛre saa. Me werɛ firiiɛ sɛ ɛte
saa. Momfa nkyɛ me. Mɛ yɛ…Mɛgyae.

Momma yɛmmɔ mpaeɛ.
199 Ɔsoro Agya, Onyankopɔn mmɔborɔhunufoɔ kɛseɛ! Awurade,
Me—Me…ebia makasa dodo. Me bɔ mpaeɛ, Onyankopɔn, sɛ
meyɛɛ saa, Wode bɛkyɛ me. Nanso, Awurade, merentumi nsrɛ
bɔne fakyɛ wɔ deɛ me kaaeɛ ho. Me kaa deɛ Wo kaaeɛ wɔ
W’Asɛm mu ha.
200 Afei asɛm baako anaasɛ mmienu bi a ɛfiri Wo, Awurade, ebia
obiara a ɔwɔ ha bɛhunu no anadwo yi. Ayarefoɔ, nketewa bɛnya
ayaresa berɛ a wɔbɛhunu sɛ Wo daso ara yɛ yɛn Sɔfo Panin kɛseɛ
no. Me bɔ mpaeɛ, Awurade, wɔ simma kakra yi mu, sɛ Wo bɛma
Nkransɛm yi ayɛ deɛ ɛte ase bio na ayɛ ade kann. Deɛ me nam
Asɛmno so aka no,maWo suban nniWo ho adanseɛwɔ yɛn ntam,
anadwo yi, sɛ Wo te sɛ deɛ wo teɛ ɛnnora, ɛnnɛ, ɛne daapem, ɛfiri
sɛ yɛbisa no wɔ Yesu Din mu. Amen.
201 Berɛ kakraa bi seesei. Yɛn, Me—maka akyire kakra, nanso
mo nyinaa bɛtwɛn kakra kɔsi sɛ yɛbɛnya mpaebɔ santene bɛyɛ
simma dunnum, aduonnu ? Sɛ wobɛyɛ a, ma wo nsa so, ka sɛ,
“Yɛn…” Ne nyinaa yɛ, meda—meda wase. Me hyɛɛ bɔ sɛ mɛma
mo apue nnɔnkron-ne fa. Ɛyɛ saa berɛ no seesei; aka simma
aduonnu ansana. Enti sɛ mo bɛma me bɛyɛ simma du, mɛyɛ
no ntɛm.
202 Momma yɛn hwɛ, mpaebɔ krataa sɛn na wɔkyekyɛɛ no ɛnnɛ?
[Onuabarima bi ka sɛ, “O.”—Ɔs.] O? Ɛdeɛn, ɛhe na yɛfirii aseɛ
adano anadwo, baako, baako? [“Me dwene sɛ na ɛyɛ baako.”]
Aane, uh-huh.
203 Na afei yɛn, dano anadwo, yɛ yɛɛ…Honhom Kronkron
no…Na meretie ɛnnɛ, na mereti deɛ wɔkaaeɛ no mu bio. Ɛmu
bi French din, Na me wɔ…Honhom Kronkron no; kwan baako
pɛ na na mɛtumi ayɛ, wo deɛ twɛn na hwɛ.

204 Hwɛ, ɛtɔdabi na wo hunu anisoadehunu a, ɛsɛ sɛ wo dane
no na wo kyerɛ aseɛ. Wakyerɛ aseɛ. Anisoadehunu, te sɛ wo—wo
hunu a—a odwan, ɛno bɛtumi akyerɛ odwan ho nwii. Hwɛ, ɛsɛ
sɛ wonya n’asekyerɛ nso, hwɛ, na dane saa anisoadehunu no na
kyerɛ aseɛ.
205 Na dano anadwomehyɛɛ no nso, ma—mantumi ammɔ French
din no, na ɛsɛ sɛ me sopɛl.
206 WɔAbibimanmu ɛne saa Hɔtentɔs ɛne abosonsomfoɔ no, ɛne
nnoɔma, ɛbɛhia sɛ wo bɛ sopɛ wɔn din, ka deɛ wɔyɛ kyerɛ wɔn,
sopɛ no wɔn kasa mu. Wɔn, wɔbɛhunu deɛ ɛyɛ, sɛ wo sopɛ no pɛ
a. Nanso, hwɛ, nanso Ɔnimkasa nyinaa. ƆyɛDaaNyankopɔn.
207 Yɛmfiri aseɛ anadwo yi, yɛnka, aduɔson-nnun, nkɔsi ɔha, wɔ
O. Ɛyɛ O, ɛno ne deɛ ɔkaaeɛ? Me…[Onuabarima bi ka sɛ, “Aane.
O.”—Ɔs.] O, O. Aane. Ne nyinaa yɛ. Hwan na wanya mpaebɔ
krataa aduɔson nnum, ma yɛn hwɛ? Wɔ O, mpaebɔ krataa O,
aduɔson-nnum, ma wo nsa so, deɛ ɛwɔ ne nkyɛn biara. O’s. Ne
nyinaa yɛ. Bra ha pɛɛ. Aduɔson-nnum, aduɔwɔtwe, aduɔwɔtwe-
nnum, aduɔkron, aduɔkron-nnum, ɔha, bra kwan yi so sɛ wo
bɛba a. Ne nyinaa yɛ, ɛyɛ, monto santene wɔ ha, ntɛm so, ɛfiri sɛ
yɛnni berɛ. Mewɔ awerɛhyɛmu sɛ mobɛyɛ.
208 Hwɛ wo mpaebɔ krataa. Hwɛ wo yɔnko mpaebɔ krataa.
Ɛdeɛn a…Na sɛ obi yɛ bubuafoɔ a, momma wɔn mmɛdikan wɔ
santene nomu. Enti sɛ wɔwɔO, te sɛ O, aduɔson-…
209 Aduɔson-nnum kɔsi ɔha baako, monto santene wɔ ha, sɛ
mobɛyɛ a. Baabiara a wo wɔ, wɔ abrannaa so, baabiara a ɛkaho,
bra fam ha, na bra santene no mu ntɛmntɛm so, sɛ wobɛ yɛ a,
sɛdeɛ yɛn sɛe berɛ.
210 Afei mo a mo wɔ ha yi, a mo nni mpaebɔ krataa no, mobɛma
mo nsa so na mo aka sɛ, “Me nni mpaebɔ krataa, Onuabarima
Branham, nanso me gyedi”? Ma wo nsa so.
211 Afei monkae, merebɛkasa akyerɛ mo afa Ɔsɔfo Panin no
ho. “Ɔno ne Ɔsɔfo Panin a ɔwɔ yɛn mmerɛyɛ mu atenka.”
Ɔno ne Yahwe-Yir’e, “Awurade afɔrebɔdeɛ a ɔde ama.” Ɔno ne
Yahwe-Rafa, “Awurade a ɔsa mo nyarewa nyinaa.” Mo gyedi
saa? [Asɔrefoɔ no ka sɛ, “Amen.”—Ɔs.] Ɔno ne Yahwe-Manasse.
Ɛkyɛm, nkataboɔ, yɛn asomdwoeɛ, Ɔdaso ara yɛ. Ɛyɛ, dodoɔ
sɛn na mogyedi sɛ saa Yahwe ɔgyeɛ din yi nyinaa wɔde maa
Yesu? [“Amen.”] Nokorɛ, na ɛsɛ sɛ Ɔyɛ. Sɛ Ɔno—sɛ Ɔno…Adɛn,
wɔntetemu, enti ɛsɛ sɛ Ɔyɛ ne nyinaa. Na sɛ Ɔdaso ara yɛ Yahwe-
Yir’e, Ɔno ne Yahwe-Rafa. Sɛ Ɔno ne Yahwe-Yir’e…Ɔno ne
Yahwe-Yir’e, ɛyɛ “Awurade afɔrebɔdeɛ a ɔde ama nkwagyeɛ,”
ɛnneɛ Ɔno ne Yahwe-Rafa a “ɔsa yɛn nyarewa nyinaa.” Amen.
Ayaresa bɛtumi aba afiri Nyankopɔn nko ara hɔ.
212 Ne nyinaa yɛ, berɛ a nnipa no ato santene yi; me nni berɛ a
mede bɛhwɛ deɛ wɔyɛ ɛne deɛ wɔteɛ. Afei seesei, mo a mo nim sɛ
me nnim mo nyinaa, mo mma mo nsa so, nka sɛ, “Me wɔ ahiadeɛ



ONYANKOPƆN A ƆNAM NE SUBAN SO REDI NE HO ADANSEƐ 25

firi Nyankopɔn hɔ. Nanso wo nnim me, Onuabarima Branham,
nansomewɔ ahiadeɛ firi Nyankopɔn hɔ.Meremame nsa so.”
213 Afei sɛ mobɛtena ase simma kakra, hwɛ, monhwɛ yie, mo
nyɛ komm. Afei menkyerɛ sɛ, sɛ meka sɛ, “monyɛ komm,”…
Sɛ Awurade yɛ biribi a, wobɛpɛ sɛ wobɛyi Awurade ayɛ; ɛno yɛ
ɔsɔreɛ. Mmom deɛ me kyerɛ ne sɛ, “woredi akɔneaba, resɔre,”
mo nim, ɛno nkyerɛ ɔbuo. Hwɛ? Na Honhom Kronkron fɛre adeɛ
dodo, ɔfɛre adeɛ dodo. Hwɛ? Biribi te saa, ɔbɛfiri me so akɔ, na
afei mɛdi ako, bio, hwɛ. Nanso sɛ mobɛtie a!
214 Mokae Ne bɔhyɛ a ɛdikan no? “Ma nnipa no nye wo nni,
na afei yɛ nokwafoɔ, biribiara ntumi nyinna mpaeɛ no anim.”
Mokae saa? [Asɔrefoɔ no ka sɛ, “Amen.”—Ɔs.] Ne nyinaa yɛ. Na
ɛno…Menhunuu sɛ wadi hwammɔ da, ɛrenni hwammɔx. Ɛyɛ
Onyankopɔn.
215 Afei yɛbɛyɛ mpaebɔ santene no ntɛm, sɛdeɛ dodoɔ no bɛnya
kwan, sɛdeɛ nnipa no teɛ. Nanso mo a mo wɔ mpaebɔ krataa no
na wɔamfrɛ mo anadwo yi no, monkura mo krataa, yɛbɛfrɛ mo.
Ne nyinaa yɛ.
216 Afei mo a mo wɔ abɔntene hɔ a mo nni mpaebɔ krataa no,
monkae. Anaasɛ, mo a mo wɔ abɔntene hɔ no, sɛ mo wɔ mpaebɔ
krataa anaasɛ monni bi, gyedi sɛ Ɔte sɛ Hebrifoɔ ti 4. “Ɔno ne
Ɔsɔfo Panin a ɔwɔ yɛn ahoɔmmerɛ mu atenka.” Hwɛ sɛ Ɔno…
Hwɛ sɛ Yehowa anya Ne nsiananmu wɔ Ne nkurɔfoɔ ntam, te sɛ
deɛ Ɔyɛɛeɛ wɔ Sodom nna nomu no. Ne nyinaa yɛ.
217 Ne nyinaa yɛ, owura. Afei momma yɛmmɔ mpaeɛ, seesei,
monya ɔbuo paa. Afei monkae, Asɛm baako a ɛfiri Nyankopɔn
hɔ dɔɔso sene deɛ obiara bɛtumi aka. Afei, ɔbarima yi a ɔwɔ ha
yi, me—me nnim no. Na me susu sɛ ɔno…Wo yɛ hɔhoɔ ma me,
wo yɛ, owura? [Onuabarima no ka sɛ, “Aane.”—Ɔs.] Wo yɛ hɔhoɔ.
Yɛnim adeɛ baako, sɛ yɛn baanu bɛgyina Onyankopɔn Animpa
mu da bi; sɛ nnipa, ɛsɛ sɛ yɛhyia Hɔ. Yei ne berɛ a ɛdikan a
yɛrehyia.
218 Afei sɛ waba ha yi, sɛ wo yare a, me nnim; ɛbɛtumi ayɛ biribi
foforɔ, hwɛ. Nanso sɛ me—sɛ me de nsa gu wo so, ka sɛ, “Ayeyie
nka Awurade! wo ho ntɔ wo.” Ne nyinaa yɛ. Wo bɛtumi agye saa
adi. Nanso ɛdeɛn sɛ Ɔka deɛ ɛreha wo kyerɛ wo a? Afei, hwɛ, ɛno
yɛ sononko, afei wo nim sɛ ɛno di Ne suban ho adanseɛ. Hwɛ, ɛno
renyɛ me suban. Me yɛ onipa; merenhunu hwee mfa ne ho. Me
ka kyerɛɛ no, “Me nnim wo.” Ɔnnim me. Nanso deɛn na ɛbɛyɛ
saa? Ɛno na ɛbɛdi adanseɛ afa Yesu Kristo suban ho sɛ ɔte sɛ
deɛ ɔteɛ ɛnnora, ɛnnɛ, ɛne daapem. Me nim sɛ ɛrentumi nyɛ me,
ɛrentumi nyɛ me, ɛfiri sɛ me nnim ɔbarima no. Mɛma me nsa so;
Asɛm no wɔ ha. Hwɛ? Me nnim no. Ɔnnimme. Nanso Yesu Kristo
suban…
219 Sɛ Yesu Kristo gyina ha, na ɔno, ɔyare, sɛ ɔbɛka sɛ, “Awurade
Yesu, sa me yadeɛ,” deɛn na Yesu bɛka akyerɛ no? “Mayɛ awie
dada.” Ɛno yɛ nokorɛ? [Asɔrefoɔ no ka sɛ, “Amen.”—Ɔs.]

220 “Yɛnmmarato nti nawɔpiraa no; Nemmaa ntampeɛ nawɔde
asa yɛn yadeɛ.” Ɔgyeɛ nyinaa a yɛbɛtumi anya nyinaa wɔwiee
no wɔ Kalvari. Ɛfiri hɔ no, ɛyɛ gyidie, regye adwuma a wawie
no adie. Ɛno yɛ nokorɛ? [Asɔrefoɔ no ka sɛ, “Amen.”—Ɔs.] Ne
nyinaa yɛ.
221 Afei, seesei sɛ Yesu te ase a, ɛna maka N’Asɛm…Wo na
wowɔ hɔ no, yɛreba saa sima ɛne gyidie no ho, yɛregye N’Asɛm
adie. Berɛ a Ɔhyiaa me saa anadwo no, Ɔkaa sɛ, “Ɛbɛba mu
sɛ wo bɛhunu wɔn akoma mu kokoam nsɛm. Wɔrennye saa
nsɛnkyerɛnneɛ a ɛdikan ɛyɛ nsa no nni, ɛsɛ sɛ wɔgye yei die.”
Hwɛ? “Wɔrenyɛ saa, ɛnneɛmogya bɛdome asase no.”
222 Sɛdeɛ ɛyɛɛeɛ wɔ Mose berɛ so. Ɔkaa sɛ, “Wɔrennye saa
nsɛnkyerɛnneɛ mmienu no nni, ɛnneɛ hwie mogya gu asase no
so,” wahu, “hwie nsuo gu asase no so, ɛbɛyɛmogya.”
223 Afei yɛrebɛhwehwɛ, sɛ anka mɛtumi ahu deɛ ɛreha wo a, ɛno
bɛmee wo na ama wo agye adi, ɛrenyɛ saa? [Onuabarima no ka
sɛ, “Nokorɛ.”—Ɔs.] Mo nim ɛsɛ sɛ ɛyɛ Onipa a merekasa fa ne ho
no suban, Yesu Kristo.
224 Ɔbarima no, sɛdeɛ merehwɛ no no, ɔpini nakyi. Esum akata
ne so. Aduro biara nni hɔ a ɛbɛboa ɔbarima no. Ɔwɔ owuo tebea
mu. Ɛyɛ nokorɛ. Wayɛ oprehan, na oprehan no wɔ ne saa mu.
Na ɛyɛ kokoram, na kokoram no atrɛ wɔ wo mu nyinaa. Sɛ ɛno
yɛ nokorɛ a, ma wo nsa so. Onyankopɔn nko ara na ɔbɛtumi
asa no yadeɛ. [Onuabarima no ka sɛ, “Halleluya! Halleluya!
Halleluya!”—Ɔs.] Nanso, hwɛ, me pɛ sɛ me ka biribi kyerɛ wo,
owura. Saa bonsam no bɛtumi de asie aduyɛfoɔ sekan, nanso
ɔrentumi mfa nsie Nyankopɔn. Wo gye saa di? Wo gye di? [“Oh!
Oh!”] Afei merebɔ mpaeɛ, sɛ, wɔ Yesu Kristo Din mu, ma adeɛ
no mfiri ne so, ma ɔbarima no ntena ase. Biribiara nni hɔ; wayɛ
mmerɛ kɛkɛ. Ne nyinaa yɛ.
225 Wo ɛne me yɛyɛ ahɔhoɔ de ma yɛn ho, ɔbarima ɛne ɔbaa a
wɔahyia. Afei, sɛ ɔbarima, me nnim wo. Na ebia, sɛ ɔbaa, wo
nnim me; ɛremmoro so sɛ wahu me din, anaasɛ nfonini, anaasɛ
biribi a ɛte saa. Nanso yɛnnim yɛn ho. Ɛno ne yɛn suban. Yɛnnim
yɛn ho suban. Nanso Kristo suban no, Ɔno ne Asɛm no, na wahyɛ
Asɛm no ho bɔ ama ɛnnɛ. Wotiee me sɛ merekasa fa ho. Afei
Ne suban bɛdi Ne ho adanseɛ wɔ ha. Ɛnyɛ me na meredi Ne ho
adanseɛ. Me nnim wo. Wo te aseɛ. Yɛn—yɛn asɔrefoɔ no te aseɛ?
[Asɔrefoɔ no ka sɛ, “Amen.”—Ɔs.] Wohu? Me yɛ—me yɛ onipa. Me
yɛ wo nuabarima kɛkɛ.
226 Te sɛ ɔbaa no wɔ abura no ho, ka biribi a ɛnyɛ, biribi nyɛ
wɔ wo ho, anaasɛ deɛ wo pɛ, anaasɛ deɛ nti a wo wɔ ha. Ma
Nyankopɔn nyɛ temmufoɔ wɔ saa ho. Worehunu amaneɛ firi
mogya weɛ ho. Ɛno yɛ nokorɛ, ɛnte saa? [Onuabaa no ka sɛ,
“Aane.”—Ɔs.]
227 Me—metaa nya saa, obi redwene sɛ me susui. Me nsusu saa.
Daabi. Na ɛwɔ hɔ a, me nya saa atenka no, obi. Worentumi mfa

wadwene nsie seesei. Afei biribi wɔ hɔ, me nim, akyinnyefoɔ
abɔnefoɔ mmienu te ha. Wohu? Enti seesei monkae mɛtumi abɔ
wo din, nso, Nyankopɔn bɛtumi, enti monyae saa adwene no.
Momma me nkyerɛ mo.
228 Hwɛ ha, awuraa. Hwɛme.Me nnimdeɛ Ɔka kyerɛɛwo, nanso
me—me nim deɛ Ɔyɛ. Na ɛno ne Ne suban a ɛredi adanseɛ. Aane,
ɛyɛ mogya weɛ tebea, mogya no, nsuo.
229 Afei, ɛha, biribi wɔ ha. Hwɛ sɛ wɔdwene sɛ yei yɛ nsusuɛ. Wo
wɔ abɔfra a worebɔ mpaeɛ ma no, ɔno nie. [Onuabaa no ka sɛ,
“Aane.”—Ɔs.] Ɛno yɛ nokorɛ. Wanya, wɔ ne mene mu, [“Aane.”],
menemyadeɛ, menemu nam. Aduru sɛ wɔbɛyɛ oprehan. Ɛnyɛ
nokorɛ? [“Aane.”] Fa saa duku no na fa gu so, na gyedi. [“Aane.”]
Nnye akyinnyeɛ. Ɛrenhia oprehan. Afei fawakomanyinaa gyedi.
230 Wo ho te sɛn? Adeɛ no yɛ, de ma saa ɔbaa a ɔwɔ ha yi, sɛ
biribi rehunahuna wo. Wo suro sɛ awoɔ ahyɛnsodeɛ adane abɛyɛ
kokoram.Uh-huh, uh-huh. Afei kɔ, regyeadi, na ɛrenyɛ saa kwan
no. Kɔ kɛkɛ wode wakoma nyinaa regye adi. Suban, ɛnyɛ me;
ɛfiri Ɔno!
231 Mo gyedi seesei? [Asɔrefoɔ no ka sɛ, “Amen.”—Ɔs.] Ɛsɛ sɛ ɛno
ma obiara gyedi. [“Amen!”]
232 Afei, me nnim wo. Me yɛ hɔhoɔ de ma wo. Onyankopɔn nim
wo. Wogye saa di…? Wo nim sɛ me nnim wo, ɛna wo nim sɛ wo
nnim me, enti wo gye di sɛ saa Honhom a ɛrekasa yi rentumi nyɛ
me honhom? Ɛfiri sɛ, me, sɛ onipa, me nnim wo. Nanso bɔhyɛ
Asɛm no suban no yɛ Asɛm a ano yɛ nnam sene afena-anofanu
biara, ɛna adwene temmufoɔ ɛna akoma nsusuiɛ.
233 Wo yare paa. Wo nyaa mmaa haw, a na ɛyɛ awotwaa, na saa
awotwaa no nyaa kokoram. Na wo kɔnyaa ayarehwɛ bi, na ɛyɛ
radium ayarehwɛ, na adeɛ a ɛyɛeɛ ne sɛ ɛhwetee no wɔ wo mu
nyinaa. Na wobɛ—wobɛ wu sɛ Onyankopɔn ansa wo yadeɛ a.
Ɛyɛ nokorɛ. Wo gye di seesei sɛ Ɔbɛsa wo yadeɛ? [Onuabaa no
ka sɛ, “Aane.”—Ɔs.] Ɔsoro Nyankopɔn nka bonsam a ɔde asie
aduyɛfoɔ no anim. [“Oh!”] Ɔbɛtumi de asie redium, na mmom
ɛnyɛ Honhom Kronkron no. Kɔ, gye No di, seesei, onuabaa.
Ɛnnye akyinnyeɛ koraa, na mmom gyedi.
234 Wo gye di sɛ Onyankopɔn bɛtumi asa saa ntehyeewa yadeɛ
no, na wo ho ayɛ wo den? [Onuabarima no ka sɛ, “Aane.”—Ɔs.]
Wo gye di? Ɛnneɛ kɔ wo kwan, fa anigyeɛ, ka sɛ, “Me da Wase,
Awurade. Me gye di sɛ me ntehyeewa no kɔ.”
235 Wo ho te sɛn? Wowɔ ntinimu yadeɛ. Mmerɛ tenten ni a wanya
ntinimu yadeɛ no. Wɔ wo mu no, ama wanya yafunu yadeɛ,
na ɛma wo—wo yafunu yɛ wo ya. Na wo pɛ…Wo pɛ sɛ wo di
wanwummerɛ aduane? Wo bɛyɛ deɛ mɛka akyerɛ wo sɛ yɛ? Kɔ,
didi, wɔ Yesu Kristo Din mu.
236 Wo de wakoma nyinaa gye di? [Onuabaa no ka sɛ, “Mɛ yɛ.”—
Ɔs.] Wo yɛ abaayewa fɛɛfɛ tumfoɔ, asɛ wo yɛ. Wo gye me di sɛ



28 ASƐM A WAKA NO

N’akoa? [“Amen.”] Wo gye di sɛ Ne suban bɛtumi awɔ ha, ayɛ…
Asɛm no, Ɔno ara, ɛne da yi bɔhyɛ no, “Nwumma a Me yɛ no na
mo nso mo bɛyɛ”? [“Amen.”] Merentumi nsa yadeɛ. Wayɛ awie
dada; nanso Ne suban yi No kyerɛ, ɔbɛtumi aka deɛ ɛreha woɔ.
Wanya mmaa yadeɛ, mmaa yadeɛ. [“Aane, owura.”] Wo gye di
sɛ Onyankopɔn sa no seesei ara? [“Aane. Amen.”] Kɔ wo kwan,
ɛrenha wo bio. Fa wakoma nyinaa gye di.
237 Wo gye me di sɛ N’akoa? [Onuabaa no ka sɛ, “Aane, owura.”—
Ɔs.] Sɛ Onyankopɔn bɛka deɛ ɛrehawo akyerɛ me a, wo bɛgye adi
sɛ ɛyɛ YesuKristo suban? Ɛwɔwakyi. Ɛnni hɔ bio. Kɔ, fa wakoma
nyinaa gye di. Gyedi.
238 Bra, awuraa.Wo nsowanya yafunu yadeɛ. Fawakoma nyinaa
gye di, na kɔ di wanwummerɛ aduane. Ma wo werɛ mfi. Yesu
Kristo ama wo ho ayɛ den.
239 Bra. Wo hawwɔ womogya mu. Wo wɔ asikyire yadeɛ. Wo gye
di sɛ Onyankopɔn bɛma wo ho atɔ wo na wasa wo saa yadeɛ no?
Kɔ wo kwan, na ka sɛ, “Meda Wase, Awurade Yesu,” wama wo
ho atɔ wo. Kɔ, fa wakoma nyinaa gye di.
240 Bra. Wakyi, wo gye di sɛ Onyankopɔn bɛsa wakyi yadeɛ no
na wama wo ho atɔ wo? Kɔ wo kwan, na ma wani nye, na ka sɛ,
“Meda Wase, Awurade Yesu.”
241 Wo nso wo nyaa ɔhaw wɔ wakyi. Kɔso nante kɛkɛ, na
ka sɛ, “Meda Wase, Awurade. Manya ayaresa.” Fa wakoma
nyinaa gye di.
242 Wo nso wo nyaa ɔhaw wɔ wakyi. Deɛn na wo nim fa ho? Fa
wakoma nyinaa gye di seesei, na kɔ wo kwan na wo ho ntɔ wo.
Gye di sɛ Yesu Kristo ama wo ho atɔ wo. “Sɛ wobɛtumi agye adi
a, adeɛ nyinaa bɛyɛ hɔ.” Ne nyinaa yɛ.
243 Ɛdeɛn sɛ manka biribiara ankyerɛ wo, na me nantee ɛna me
de nsa guu ne so, wo gye di sɛ ne ho bɛtɔ no? Wɔhunu deɛ ɛnyɛ.
Wo gye di sɛ ɔbɛyɛ? Bra ha. Me po saa bonsam yi, wɔ Yesu Kristo
Din mu. Onyankopɔn tumi nsa abɔfra no yadeɛ. Amen. Ɛnnye
akyinnyeɛ, ɛnnye akyinnyeɛ koraa, na ne ho bɛyɛn no den. Fa
wakoma nyinaa gye di.
244 SɛOnyankopɔn ansawo yadeɛ a,wo bɛkura pomadabi, ɛnam
sasaborɔ nti. Nanso wo gye di sɛ Onyankopɔn sa wo sasaborɔ no?
Ɛnneɛ kɔ, ka sɛ, “Meda Wase, Awurade. Mɛgye Wo adi, na Wama
me ho ayɛ me den.” Ne nyinaa yɛ.
245 Bra seesei. Ɛyɛ wo mfie ankasa. Wo wɔ ntini mu yadeɛ. Wo
nya ntini mu haw paa, ɛwɔ anwummerɛ. Sɛ wo yɛ adwuma ɛne
biribiara a, wo nya ntini mu haw paa. Wo gye di seesei? Ɛrenha
wo bio. Kɔwo kwan, ka sɛ, “MedaWase, Awurade Yesu.”
246 Bra, owura. Wo gye di sɛ Onyankopɔn sa akoma yadeɛ?
[Onuabarima no ka sɛ, “Aane.”—Ɔs.] Ɔbɛma wakoma no ayɛyie?
Wo deɛ kɔso ara, ka sɛ, “Meda Wase, Awurade. Mede makoma
nyinaa gye di.”

247 Onyankopɔn sa Nsamanwa, na ɔma ahotɔ, nso. Wo gye saa
di, owura, wo de wakoma nyinaa? [Onuabarima no ka sɛ, “Me
gye di.”—Ɔs.] Ne nyinaa yɛ. Kɔ wo kwan na ma wani nye, ka sɛ,
“Meda Wase, Awurade Yesu.”
248 Na mo nso a mo wɔ abɔntene no nso ɛ, mo gye di? Na mo
atiefoɔ no nso ɛ? Mo mu binom a mo wɔ atiefoɔ no mu no gye
di seesei.
249 Saa ɔbarima a ɔte ha pɛɛ yi, wo wɔ aherawa mu yadeɛ, wo
gye di sɛ Onyankopɔn bɛsa aherawa mu ɔhaw no? Ne nyinaa yɛ,
wobɛtumi anya deɛ wobisaaɛ, afei. Amen.
250 Mogya mmorosoɔ, deɛ ɔte nakyi hɔ pɛɛ no. Wo gye di sɛ
Onyankopɔn bɛsa wo mogya mmorosoɔ no? Afiri wo so, owura.
Me nnim no, menhunuu nowɔme nkwa nnamu.
251 Ka sɛ, owura, wo gye di sɛ wo honam mu a ɛtwetwe woɔ no,
honam mu a ɛtwetwe woɔ no, wo gye di sɛ Onyankopɔn bɛma no
ayɛ yie?Wo yɛ?Mawo nsa so sɛwo gye di a. Ne nyinaa yɛ.
252 Wo yere na ɔte hɔ no, ne hwenemu firi nsuo. Wo gye di sɛ afiri
wo so, nso, onuabaa?
253 Awuraa no a ɔte yɛn akyi pɛɛ no, wanya ntini mu haw.Wo gye
di sɛ Onyankopɔn bɛsa wo ntini mu haw no, awuraa?
254 Awuraa bi wɔ ha ɔhyɛ atadeɛ ngusoɔ, kɔkɔɔ, wɔ ha. Ɔte hɔ.
Wanya hwenemu nsuo yadeɛ, nso. Wo gye di sɛ Onyankopɔn bɛsa
wo hwenemu nsuo yadeɛ no?Mawo nsa so, sɛ wo gye di a.
255 Obiara a wo wɔ ha a wo gye di sɛ Yesu Kristo suban wɔ yɛn
ntam, anadwo yi no, ma wo nsa so, ka sɛ, “Me gye di.” [Asɔrefoɔ
no anigye na wɔka sɛ, “Me gye di!”—Ɔs.]
256 Dodoɔ a mo wɔ ha nyinaa, mobɛgye No sɛ mo yaresafoɔ,
monsɔre ngyina mo nan so, na monka sɛ, “Me gye di.” Ma wo nsa
so. Sɔre gyina hɔ, firi wakonwamu, deɛ ɛteɛ biara. Yesu Kristo te
sɛ deɛ ɔteɛ ɛnnora, ɛnnɛ, ɛne daapem. Me de mamo, wɔ Awurade
Nyankopɔn Din mu. 

